
ᐊᕙᑎᒥᒃ ᑎᒥᒃᑯᑦ ᖃᓄᐃᙱᓂᕐᒧᑦ ᑐᑭᓯᒋᐊᕈᑎᒃᓴᑦ 
ᐊᒻᒪᓗ ᖃᓄᐃᓕᐅᕈᑎᒋᔪᓐᓇᖅᑕᑎᑦ ᐊᓯᔾᔨᕆᐊᕐᓗᑎᑦ 
ᐃᒪᖅ ᓯᑯᒥᒪᙱᑎᓪᓗᒍ. 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ

ᖃᓄᐃᓕᐅᕈᓐᓇᕐᒪᖔᖅᐲᑦ
ᐃᒪᖅ ᓯᑯᒥᒪᙱᑎᓪᓗᒍ!
ᐃᓄᓐᓄᑦ ᐊᕙᑎᒥᑦ ᑎᒥᒃᑯᑦ ᖃᓄᐃᙱᓂᕐᒧᑦ 
ᐃᑲᔪᕈᑎ





ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ
ᐃᓄᐃᑦ ᐊᒃᑐᐊᓂᖃᑦᑎᐊᖅᑐᑦ ᓄᓇᒥᒃ ᐊᕙᑎᒥᒡᓗ. ᐃᒪᖅ 
ᓯᑯᒥᒪᙱᑎᓪᓗᒍ ᓄᓇ ᐊᒻᒪ ᐃᒪᖅ ᑲᔾᔮᕐᓇᒻᒪᕆᑉᐸᒃᑐᑦ 
ᐃᓅᔾᔪᑎᒋᑦᑎᐊᕐᓇᖅᓱᑎᒡᓗ. 

ᓯᓚᒦᑐᐃᓐᓇᖅᓱᓂ ᐅᕝᕙᓘᓐᓃᑦ ᓄᓇᐃᓐᓇᕐᒦᑦᑐᓂ, 
ᓂᕿᑦᑎᐊᕙᒃᑖᕐᕕᐅᔪᓐᓇᖅᑐᖅ ᐊᒻᒪᓗ 
ᐱᖃᐃᓕᓴᕐᕕᐅᔪᓐᓇᕆᓪᓗᓂ ᐊᖑᓇᓱᓐᓂᒃᑯᑦ, ᒥᑭᒋᐊᕐᓂᒃᑯᑦ, 
ᑲᑎᖅᓯᖃᑦᑕᕐᓂᒃᑯᑦ ᐊᒻᒪᓗ ᐃᖃᓪᓕᕆᓂᒃᑯᑦ. ᐊᒻᒪᓗ, 
ᐊᓃᕐᕕᒃᓴᑦᑎᐊᖑᒻᒥᔪᖅ ᒪᒃᑯᓐᓂᖅᓴᓄᑦ ᐃᓄᓐᓄᑦ 
ᐃᓕᕝᕕᒋᔪᓐᓇᕐᓂᐊᕐᓗᒍ ᐊᔪᕈᓐᓇᐃᖅᓴᕐᕕᒋᓗᒍ ᐱᖅᑯᓯᖁᖃᕐᓂᒃ 
ᐊᒻᒪᓗ ᖃᓄᑐᐃᓐᓇᕐᓗ ᐊᓯᖏᓐᓂᒃ. ᑕᒪᒃᑯᐊᓕᒫᑦ 
ᖃᓄᐃᓕᐅᕈᑎᒃᓴᑦ ᐱᕚᓪᓕᕈᑎᑦᓯᐊᕙᐅᔪᑦ  
ᑎᒥᒃᑯᑦ ᖃᓄᐃᙱᑦᑎᐊᕐᓂᕐᒥᒃ. 

ᓄᓇᓕᓕᒫᑦ ᐊᔾᔨᒌᙱᑦᑐᕐᓂᒃ ᓄᓇᒋᔭᖏᑦ ᖃᓄᐃᓐᓂᖃᖅᑐᑦ, 
ᐱᕈᖅᑐᖃᖅᓱᑎᒃ, ᐆᒪᔪᖃᖅᓱᑎᒃ ᐊᒻᒪᓗ ᓯᓚᐅᑉ 
ᖃᓄᐃᓐᓂᖓᓂᒡᓗ. ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ 
ᑐᑭᓯᓇᑦᑎᐊᖅᑐᑦ ᐊᑑᑎᑦᑎᐊᕙᐅᓪᓗᓂᓗ ᐊᕙᑎᒥᑦ ᑎᒥᒃᑯᑦ 
ᖃᓄᐃᙱᒐᓱᓐᓂᕐᒧᑦ ᐃᒪᖅ ᓯᑯᓯᒪᙱᑎᓪᓗᒍ. ᐃᓚᖃᕐᒥᔪᖅ 
ᖃᓄᐃᓕᐅᕈᑎᒋᔪᓐᓇᖅᑕᕐᓂᒃ ᐊᒻᒪᓗ ᐊᑐᕈᓐᓇᖅᑕᕐᓂᒃ 
ᓯᓚᒦᑎᓪᓗᑎᑦ ᐅᓗᕆᐊᓇᖅᑐᒦᑦᑕᐃᓕᒪᒐᓱᒍᑎᒋᓗᖕᓂᑦ 
ᓯᓚᓐᓇᔮᕈᓐᓇᓛᕋᕕᑦ ᐊᐅᔭᐅᑎᓪᓗᒍ ᐊᒻᒪᓗ ᐅᑭᐅᓂᒃ  
ᐅᓄᖅᑐᓂᒃ ᓯᕗᓂᕐᒥᑦ.  

ᑖᓐᓇ ᐃᑲᔪᕈᑎ ᐅᓂᒃᑳᖅᓯᒪᔪᖅ 
ᑐᑭᓯᒋᐊᕈᑎᒃᓴᓂᒃ ᓯᓚᒥᑦ 
ᖃᓄᐃᓕᐅᕈᓐᓇᕐᒪᖔᖅᐲᑦ 
ᐅᓗᕆᐊᓇᙱᑦᑐᕐᒦᓪᓗᑎᑦ, 
ᖃᓄᐃᙱᑎᑦᑎᑦᑎᐊᖅᑐᓂᒃ ᑎᒥᓐᓄᑦ 
ᐊᒻᒪᓗ ᖁᕕᐊᓇᖅᑐᓂᒃ, ᐃᒪᖅ 
ᓯᑯᒥᒪᙱᑎᓪᓗᒍ, ᒪᑯᐊ ᐃᓚᒋᓪᓗᒋᑦ:  

ᐃᖏᕐᕋᓂᖅ, ᐊᖑᓇᓱᓐᓂᖅ 
ᐊᒻᒪᓗ ᐃᖃᓪᓕᐊᕐᓂᖅ

ᖃᔭᕆᐊᑦ ᐊᒻᒪᓗ ᕼᐋᓐᑕᑦ 

ᑎᒥᐅᑉ ᓂᒡᓚᓱᓗᐊᓕᕐᓂᖓ 
ᐊᒻᒪᓗ ᐃᐱᓂᖅ

ᐆᒪᔪᑦ

ᓯᕿᓂᕐᕕᐅᓯᒪᓂᖅ  

ᑎᒥᒧᑦ ᐅᓗᕆᐊᓇᖅᑐᒃᓴᓂᒃ 
ᕿᓂᕐᓂᖅ



ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ

ᐃᖏᕐᕋᓂᖅ, ᐊᖑᓇᓱᓐᓂᖅ 
ᐊᒻᒪᓗ ᐃᖃᓪᓕᐊᕐᓂᖅ 
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?

ᓄᓇᐃᓐᓇᕐᒦᑎᓪᓗᓂ ᐃᓕᖅᑯᓯᕆᔭᕐᒥᒃ ᐊᑐᑦᑎᐊᕐᓇᖅᐸᒃᑐᖅ ᐊᒻᒪᓗ ᐅᓄᖅᑐᓂᒃ 
ᑎᒥᒧᑦ ᐃᓕᖅᑯᓯᕆᔭᕐᒧᓪᓗ ᐱᕚᓪᓕᕈᑕᐅᔪᓐᓇᕆᓪᓗᓂ.   

ᓯᓚᒦᖃᑦᑕᕐᓂᖅ ᒥᙳᐃᖅᓯᕈᑕᐅᔪᓐᓇᖅᑐᖅ, ᖁᕕᓇᒻᒪᕆᒡᓗᓂ, ᒪᒥᓴᕐᓇᖅᑐᖅ, 
ᐃᓕᓐᓂᐊᑦᑎᐊᕐᓇᖅᑐᖅ, ᑕᕐᓂᕐᒧᑦ ᐊᒃᑐᐊᔾᔪᑕᐅᔪᓐᓇᖅᑐᖅ, ᐊᒻᒪᓗ ᑎᒥᒧᑦ 

ᖃᓄᐃᙱᑦᑎᐊᕈᑕᐅᔪᓐᓇᕐᒥᔪᖅ ᐊᑕᐅᑦᑎᒃᑯᑦ! 
ᐃᖃᓪᓕᐊᕐᓂᖅ, ᐊᖑᓇᓱᓐᓂᖅ ᐊᒻᒪᓗ ᑲᑎᖅᓱᐃᓂᖅ 
ᑕᒪᐃᓐᓂᒃ ᐱᒻᒪᕆᐅᔪᑦ ᑎᒥᒧᑦ, ᐃᓕᖅᑯᓯᕐᒧᑦ, 
ᐃᓅᖃᑎᒌᓐᓂᕐᒧᑦ ᐊᒻᒪᓗ ᑮᓇᐅᔾᔭᒃᓴᕐᓂᓕᕆᓂᕐᒧᑦ. 
ᑎᒥᒃᑯᑦ ᐊᐅᓚᑦᑎᐊᕈᑕᐅᒻᒥᒻᒪᑕ 
ᐱᕚᓪᓕᖅᑎᑦᑎᕙᒻᒥᔪᑦ ᓇᒻᒥᓂᖅ ᑎᒥᒃᑯᑦ 
ᖃᓄᐃᙱᑦᑎᐊᕐᓂᕐᒧᑦ. ᐊᖑᓇᓱᓐᓂᖅ ᐊᒻᒪᓗ 
ᐃᖃᓪᓕᐊᕐᓂᖅ ᐃᓄᐃᑦ ᓂᕆᖃᑦᑕᖅᑐᖃᖏᓐᓂᒃ 
ᐊᑐᐃᓐᓇᕈᖅᑎᑦᑎᕙᒻᒥᒧᑦ. ᓂᕿᒋᔭᐅᔪᑐᖃᑦ 
ᖃᐅᔨᒪᔭᐅᔪᑦ ᐱᕚᓪᓕᕈᑕᐅᔪᓐᓇᕐᓂᖅᓴᐅᒻᒪᑕ 
ᑕᐃᓐᑯᓇᙵᑦ ᓂᐅᕕᕐᕕᒻᒥᑦ ᓂᐅᕕᕐᕕᐊᓛᕐᒥᓪᓘᓐᓃᑦ 
ᓂᕆᔭᒃᓴᐅᕙᒃᑐᓂᒃ. 



ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ

ᓄᓇᐃᓐᓇᕐᒧᓕᐊᕐᓂᐊᕐᓗᓂ ᐸᕐᓇᑦᑎᐊᖅᓯᒪᔭᕆᐊᖃᖅᑐᑦ ᖃᐅᔨᒪᑎᑦᑎᑦᑎᐊᕆᐊᖃᖅᖢᓂᓗ, ᒪᕐᕉᖕᓂᒃ 
ᐃᑲᕐᕌᖕᓂᒃ ᓄᓇᐃᓐᓇᕐᒧᓕᐊᑲᐃᓐᓇᕐᓂᐊᕋᓗᐊᖅᑎᓪᓗᓂ. ᐊᑯᓂᐅᓂᖅᓴᖅ ᓄᓇᐃᓐᓇᕐᒧᓕᐊᖅᓯᒪᓂᐊᕈᓂ 
ᐊᒻᒪᓗ ᐅᓄᕐᓂᖅᓴᐅᓂᐊᕐᕈᑎᒃ ᐃᓚᐅᔪᑦ, ᐸᕐᓇᒍᑎᐅᒋᐊᒃᑲᓐᓂᕆᐊᖃᖅᐸᒃᑐᖅ. ᓯᓚ ᐊᓯᔾᔨᖅᐸᓪᓕᐊᓕᖅᑎᓪᓗᓂ 
ᓯᓚᐅᑉ ᖃᓄᐃᓐᓂᖓ ᐊᓯᔾᔨᑳᓪᓚᖕᓂᖅᓴᐅᖃᑦᑕᓕᕐᒪᑦ ᑕᐃᒫᒃ ᓄᓇᐃᓐᓇᕐᒧᓕᐊᕐᓂᐊᕐᓂᕆᔭᑦ 
ᖃᐅᔨᒪᑎᑕᐅᑎᑦᑎᐊᕆᐊᖃᒃᑲᑦ ᐊᒻᒪᓗ ᐸᕐᓇᒃᓯᒪᑦᑎᐊᕐᓂᖅ ᓯᓚᓗᒻᒪᕆᓕᕐᓂᕈᓂ ᐊᓐᓇᒍᑎᒋᔪᓐᓇᖅᑕᑦ,  
ᐊᒻᒪᓗ ᐃᓚᒋᔭᖅᐱᑦ ᐃᓚᓐᓈᖅᐱᓪᓗ ᐊᓐᓇᒍᑎᒋᔪᓐᓇᕐᒥᒪᖓᑦ.
 
ᐊᑯᓂᐅᓂᖅᓴᖅ ᐊᐅᓪᓛᖅᓯᒪᓂᐊᕈᕕᑦ , ᐃᓂᒃᓴᕆᓛᖅᑕᑦ ᐸᕐᓇᒡᓗᒍ ᐊᒻᒪᓗ ᐊᔾᔨᖓᓂᒃ ᑐᓂᓯᓗᑎᑦ ᖃᐅᔨᒪᔭᕐᓄᑦ. 
ᐊᓪᓕᖅᐹᕐᒥᒃ ᐊᐅᓪᓛᕐᓂᕆᓛᖅᑕᖅᐱᑦ ᐸᕐᓇᐅᑎᖓ ᐃᓚᖃᕆᐊᖃᖅᑐᖅ ᒪᑯᓂᖓ: ᐅᕐᓂᒍᒪᔭᑦ, ᐅᑎᕐᕕᒃᓴᖅᐱᑦ 
ᖃᖓᐅᓂᖓ ᐊᒻᒪᓗ ᖃᓄᑎᒋ ᐅᖅᓱᓕᔭᓛᕐᒪᖔᖅᐲᑦ. ᐊᑲᐅᖕᒥᔪᖅ ᒪᑯᐊ ᐃᓚᐅᑎᒃᑯᖕᓂ: ᖃᔅᓯᑦ ᐃᓚᐅᓛᕐᒪᖔᑕ 
ᐃᓕᒃᓯᖕᓂᒃ, ᑎᒥᒃᑯᑦ ᐊᑲᐅᙱᓕᐅᕈᑎᒋᔭᑦ, ᖃᔅᓯᑦ ᐃᖏᕐᕋᔾᔪᑎᑦ, ᐊᒻᒪᓗ ᑭᓱᓂᒃ ᐱᖁᑎᖃᓛᕐᒪᖔᖅᐲᑦ. 

ᐃᖏᕐᕋᓂᐊᖅᑎᓪᓗᑎᑦ ᐊᖑᓇᓱᖕᓂᐊᖅᑎᓪᓗᑎᓪᓗ 
ᓄᓇᒥᒃ ᓯᓚᒥᒡᓗ ᖃᐅᔨᒪᑦᑎᐊᕐᓂᖅ ᐱᒻᒪᕆᐅᔪᖅ. 
ᐃᓄᑐᖃᑦ ᖃᐅᔨᒪᓂᖃᖅᑐᑦ ᐃᓕᓯᒪᔭᖏᓐᓂᒃ ᐊᑯᓂᐊᓗᒃ 
ᖃᐅᔨᒪᔭᐅᓕᖅᑐᓂᒃ. ᐃᓄᑐᖃᕐᒥᒃ ᐅᖃᖃᑎᖃᕈᕕᑦ 
ᐃᖏᕐᕋᓕᓚᐅᖅᑎᓐᓇᑎᑦ ᐊᖑᓇᓱᒋᐊᓕᓚᐅᖅᑎᓐᓇᑎᓪᓘᕝᕙ 
ᐃᓕᒍᑎᒋᑦᑎᐊᕈᓐᓇᖅᑕᑦ ᐱᕚᓪᓕᕈᑎᓂᒃ 
ᐅᓗᕆᐊᓇᙱᑐᕐᒦᓂᖅᓴᐅᓕᖅᑎᑦᑎᓗᑎᒡᓗ.  ᐊᒻᒪᓗ, 
ᑭᓇᑭᐊᖅ ᐅᕐᓂᒍᒪᔭᕐᓄᑦ ᐊᐅᓪᓚᖅᓯᒫᓂᓵᖅᓯᒪᓐᓂᕈᓂ, 
ᐊᐅᓪᓚᖅᑳᖅᑎᓐᓇᑎᑦ ᐅᖃᖃᑎᒋᒍᓐᓇᕐᒥᔭᑦ. 

ᓄᓇᐃᓐᓇᕐᒦᑎᓪᓗᑎᑦ ᓈᒻᒪᒃᑐᕐᓂᒃ ᐊᑐᑦᑎᐊᖅᑐᕐᓂᒡᓗ 
ᐱᖁᑎᖃᕆᐊᖃᖅᑐᑎᑦ ᐅᓗᕆᐊᓇᖅᑐᒦᓕᖁᓇᑎᑦ. 
ᐊᑯᓂᐅᓂᖅᓴᖅ ᐊᐅᓪᓛᖅᓯᒪᓂᐊᕈᕕᑦ, ᐅᓄᕐᓂᖅᓴᓂᒃ 
ᐱᖁᑎᖃᕆᐊᖃᓛᖅᑐᑎᑦ. ᐊᓪᓕᖅᐹᕐᒥᒃ ᐱᖁᑎᓂᒃ 
ᐱᓯᒪᔭᕆᐊᖃᖅᑐᑎᑦ ᐃᓕᖕᓂᒃ ᓴᐳᑎᓯᒪᑦᑎᐊᕈᑎᒃᓴᕐᓂᒃ 
ᐊᒻᒪᓗ ᖃᔭᕆᐊᑦ ᕼᐋᓐᑕᐃᓪᓘᓐᓃᑦ ᓯᖁᒥᓐᓂᕈᑎᓂᒃ 
ᐋᖅᑭᒋᕈᓐᓇᓛᕋᕕᒋᑦ.

Early Springᐃᖏᕐᕋᓂᖅ, ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ 

ᒪᑯᐊ ᐱᖁᑎᑦ ᓇᒃᓴᖅᑐᒃᓴᕆᔭᑎᑦ ᓄᓇᒧᓕᐊᖅᓯᒪᑎᓪᓗᑎᑦ, 
ᐊᖑᓇᓱᒃᑎᓪᓗᑎᑦ ᐃᖃᓪᓕᐊᖅᑎᓪᓗᑎᓪᓘᓐᓃᑦ. ᑖᒃᑯᐊ ᑭᓲᓂᖏᑦ 
ᐊᔾᔨᐅᖏᑦᑐᒃᓴᐅᔪᑦ ᒪᓕᒡᓗᒍ ᐊᕕᒃᑐᖅᓯᒪᓂᐅᔪᑦ ᓄᓇᒋᔭᐅᔪᑦ. 

• ᖁᑭᐅᑦ (ᖁᑭᐅᑎᑦ) ᐊᒻᒪᓗ ᖃᕐᔪᑦ 
• ᖁᐊᕕᕐᓇᖅᑐᖅᓯᐅᑦ: ᖁᑭᖅᑕᖅᑐᑦ ᐃᑭᑦᑐᖅᑐᑦ, ᖃᕆᑕᐅᔭᒃᑰᓕᖓᔪᖅ 

ᓄᓇᙳᐊᖅ, ᑭᓂᑦᓱᐃᑐᑦ ᐃᒃᑭᑎᑦ, ᑐᐊᕕᕐᓇᖅᑐᖅᓯᐅᑦ ᒪᑦᑐᑎᑦ 
• ᐊᑎᔭᒃᓴᑦ ᐊᓐᓄᕌᒃᓴᒃᑲᓐᓃᑦ, ᒥᖅᓱᕈᑎᑦ 
• ᐄᔭᒐᒃᓴᑲᓐᓃᑦ 
• ᓴᓐᓇᑎᑦ: ᐆᒃᑑᑎᒋᓗᒍ ᑲᐅᑕᐅᔭᖅ, ᓴᕕᒐᐅᔭᕐᒥᒃ ᑭᔾᔭᐅᑏᒃ
• ᑐᐱᖅ ᐊᒻᒪᓗ ᖁᓪᓕᖅ 
• ᖃᔭᕆᐊᕐᒧᑦ ᕼᐋᓐᑖᒧᓪᓘᓐᓃᑦ ᐃᓚᒃᓴᑦ (ᑕᑯᓗᒍ ᖃᔭᕆᐊᑦ  

ᐊᒻᒪᓗ ᕼᐋᓐᑕᑦ)
 

ᓄᓇᐃᓐᓇᖅᒦᑎᓪᓗᑎᑦ 
ᐃᒪᖅ ᓯᑯᓯᒪᙱᑎᓪᓗᒍ, 
ᑭᑦᑐᕆᕋᓗᒃᑕᐅᒌᒃᑯᑎᖃᕐᓂᖅ 
ᐱᒻᒪᕆᐅᔪᖅ ᓇᖕᒥᓂᖅ 
ᓴᐳᒻᒥᔾᔪᑎᒃᓴᕐᓂᒃ. ᐅᓄᖅᑐᑦ ᑕᐃᒪᐃᑦᑐᑦ 
ᓴᖅᑭᖅᐸᒃᑐᑦ ᐃᒪᖅ ᓯᑯᓯᒪᙱᑎᓪᓗᒍ 
ᐃᒪᒋᓪᓗᒋᑦ ᑭᑦᑐᕆᐊᑦ ᐊᒻᒪᓗ ᐊᓇᙲᑦ. 
ᐅᔾᔨᖅᑐᑦᑎᐊᖏᓐᓇᕋᓱᒃᐸᒋᑦ, ᐃᓚᖏᑦ 
ᑕᐃᒪᐃᑦᑐᑦ ᐋᓐᓂᐊᓕᖅᑎᑦᑎᒍᓐᓇᕐᒪᑕ. 
ᐃᓚᖏᑦ ᑕᐃᒪᐃᑦᑐᓄᑦ ᑮᔭᐅᒍᑎᒃ 
ᑎᒥᖏᑦ ᐊᑲᐅᒃᓴᖏᓕᒻᒪᕆᖃᑦᑕᕐᒪᑕ, 
ᑕᐃᒫᒃ ᐱᒻᒪᕆᐅᔪᖅ ᑕᐃᒪᐃᑦᑐᓂᒃ 
ᖃᐅᔨᒪᑦᑎᐊᕆᐊᒃᓴᖅ 
ᐊᐅᓪᓚᓚᐅᙱᑎᓪᓗᑎᑦ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ



ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

• ᐊᑲᐅᓂᖅᓴᖅ ᐊᐅᓪᓛᖃᑎᖃᕐᓗᓂ ᐊᒻᒪᓗ ᑭᓇᒧᑭᐊᖅ ᐅᖃᕐᓗᑎᑦ ᓇᒧᙵᓛᕐᒪᒑᖅᐱᑦ 
ᐊᒻᒪᓗ ᖃᖓᒍ ᐅᑎᖅᑐᒃᓴᐅᖕᒪᖔᖅᐱᑦ—ᐅᑎᑲᐅᑎᒋᓂᐊᕋᓗᐊᕐᓂᕈᕕᑦ.

• ᓇᓗᓇᐃᖅᓯᒪᑦᑎᐊᖅᑐᕐᒥᒃ ᐊᐅᓪᓛᕐᓂᕆᓂᐊᖅᑕᕐᓂᒃ ᑎᑎᕋᖅᓯᒪᔪᕐᒥᒃ ᑐᓂᓯᓗᑎᑦ 
ᑭᓇᒧᑭᐊᖅ ᐊᑯᓂ ᓄᓇᐃᓐᓇᕐᒦᓐᓂᐊᕈᕕᑦ ᐊᒻᒪᓗ ᓇᒃᓴᕐᓗᑎᑦ ᖃᕆᑕᐅᔭᒃᑰᓕᖓᔪᒥᒃ 
ᓄᓇᙳᐊᕐᒥᒃ.

• ᐱᔭᕆᐊᖃᖅᑐᓂᒃ ᐱᖁᑎᓂᒃ ᓇᒃᓴᕋᓗᐊᕐᒪᖔᖅᐱᑦ ᓇᓗᓇᐃᑦᑎᐊᕐᓗᑎᑦ.

• ᐊᐅᓪᓛᖅᓯᒪᑎᓪᓗᑎᑦ, ᐊᖑᓇᓱᒃᑎᓪᓗᑎᑦ ᐅᕝᕙᓘᓐᓃᑦ ᖃᔭᕆᐊᖅᑐᕈᕕᑦ 
ᕼᐋᓐᑕᑯᕕᓪᓘᓐᓃᑦ ᐃᒥᐊᓗᒃᑕᐃᓕᓗᑎᑦ ᐋᖓᔮᕐᓇᖅᑐᖅᑐᖅᑕᐃᓕᓗᑎᓪᓗ.

• ᓯᓚ ᖃᐅᔨᓴᕐᓗᒍ ᐅᔾᔨᖅᑐᑦᑎᐊᕐᓗᒍ.

• ᓄᓇᒧᓕᐊᕈᒪᒍᕕᑦ ᖃᐅᔨᒪᓗᐊᙱᑦᑕᕐᓄᑦ ᐃᓄᑐᖃᕐᒧᑦ ᐊᐱᖅᑯᑎᒋᓗᒍ.

• ᐊᔪᙱᑦᑎᐊᕐᓗᑎᑦ ᓴᓇᔪᓐᓇᕐᓂᕐᒥᒃ ᐅᖁᒃᓴᓕᐅᕐᓂᕐᒥᒃ ᑐᐊᕕᕐᓇᖅᑐᖃᓕᕐᓂᕈᓂ.

• ᐊᐅᓪᓛᖅᓯᒪᑎᓪᓗᑎᑦ ᑭᑦᑐᕇᔭᐅᑎᒥᒃ ᐱᓯᒪᐃᓐᓇᖅᐸᒡᓗᑎᑦ.

• ᐊᓐᓄᕌᑦᑎᐊᖅᓯᒪᐃᓐᓇᕋᓱᒡᓗᑎᑦ. ᑭᑦᑐᕆᐊᖅᑕᐅᒌᒃᑯᒻᒥᒃ ᓇᓴᕐᒥᒃ ᐊᑐᕐᓗᑎᑦ 
ᐱᔭᕆᐊᖃᕈᕕᑦ.

• ᖃᐅᔨᒪᓕᕋᓱᒡᓗᒋᑦ ᑭᑦᑐᕆᐊᕋᓗᐃᑦ ᖃᓄᐃᑦᑑᒻᒪᖔᑖ ᐊᒻᒪᓗ ᓇᓪᓕᐊᒃ 
ᐋᓐᓂᐊᓕᖅᑎᑦᑎᒍᓐᓇᕐᒪᖔᑕ.

• ᐅᔾᔨᕆᒐᓱᒡᓗᒋᑦ ᐃᒡᕕᑦ ᐊᐅᓪᓛᓯᒪᖃᑎᑎᓪᓘᓐᓃᑦ ᖃᓄᑐᐃᓐᓇᖅ ᑎᒥᒃᑯᑦ ᐊᔪᖅᑕᖏᓐᓂᒃ 
ᐊᑲᐅᙱᓕᐅᕈᑎᖃᓕᕐᓂᕈᔅᓯ.

Early SpringEarly Springᐃᖏᕐᕋᓂᖅ, ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ



ᖃᔭᕆᐊᑦ ᐊᒻᒪᓗ ᕼᐋᓐᑕᑦ
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?

ᓲᖃᐃᒻᒪ ᐊᔾᔨᒌᙱᒻᒪᕆᒃᑐᑦ ᐃᖏᕐᕋᓂᐅᔪᑦ ᓄᓇᒃᑯᑦ 
ᐊᒻᒪᓗ ᐃᒪᒃᑯᑦ. ᖃᔭᕆᐊᑦ ᖃᕆᑕᐅᔭᒃᑰᓕᖓᔪᒥᒃ 
ᓄᓇᙳᐊᖃᕋᓗᐊᕈᓂ, ᔭᒐᑐᐃᓐᓇᕐᓇᕐᒥᔪᖅ ᑕᒃᓯᓕᕐᓂᕈᓂ 
ᑖᖅᑐᒥᓪᓘᓐᓃᑦ, ᐱᓗᐊᖅᑐᒥᒃ ᓇᓗᓇᐃᒃᑯᑎᓂᒃ 
ᑕᑯᔪᓐᓇᖏᒃᑯᕕᑦ. ᐃᓄᑐᖃᕐᒥᒃ ᐅᖃᖃᑎᖃᕐᓗᑎᑦ 
ᐊᐅᓪᓚᓚᐅᙱᓂᕐᓂᒃ, ᖃᐅᔨᒪᔭᐅᔪᑐᖃᑦ 
ᐊᑐᒐᒃᓴᑦᑎᐊᕙᐅᒻᒪᑕ ᓇᓂᑐᐃᓐᓇᖅ ᐃᖏᕐᕋᓪᓗᓂ.

ᐃᒪᖅ ᓯᑯᓯᒪᙱᑎᓪᓗᒍ, ᖃᔭᕆᐊᑦ ᐊᒻᒪᓗ ᕼᐋᓐᑕᑦ 
ᐃᖏᕐᕋᔾᔪᑎᒋᔭᐅᕙᓐᓂᖅᓴᐅᖃᑦᑕᕐᒪᑕ ᑕᐃᒫᒃ 
ᐊᔪᙱᓕᓴᖃᑦᑕᕐᓗᑎᑦ ᐋᖅᑮᓯᒪᓂᕐᒥᒃ ᐋᖅᑭᒃᓱᐃᓂᕐᒥᒡᓗ 
ᑕᒪᒃᑯᓇᙵᑦ. ᖃᔭᕆᐊᑦ ᐊᒻᒪᓗ ᕼᐋᓐᑕᑦ 
ᖃᐅᔨᓴᖅᑕᐅᖃᑦᑕᕐᓗᑎᒃ ᐊᐅᓪᓛᑦᑎᐊᕋᓗᐊᕐᒪᖔᑕ, 
ᐊᒻᒪᓗ ᑲᒪᒋᑲᐅᑎᒋᒐᓱᒡᓗᒋᑦ ᐊᑲᐅᙱᓕᐅᕈᑕᐅᔪᒃᓴᑦ 
ᓄᓇᐃᓐᓇᕐᒧᑦ ᐊᐅᓪᓚᓚᐅᙱᑎᓪᓗᑎᑦ. 

ᐊᐅᓪᓛᖅᓯᒪᑎᓪᓗᑎᑦ, ᐱᒻᒪᕆᐅᔪᖅ ᓇᖅᓴᖃᑦᑕᕐᓗᑎᑦ 
ᐊᑐᖅᑕᐅᔪᓐᓇᖅᑐᓂᒃ ᐱᖁᑎᓂᒃ. ᑕᒪᒃᑯᐊ 
ᐱᖁᑎᑦ ᐃᓚᖃᕈᓐᓇᖅᑐᑦ ᒪᑯᓂᖓᑦ: ᐅᖄᓚᒍᑎᑦ, 
ᔭᒐᑦᑕᐃᓕᒪᔾᔪᑎᑦ ᐊᒻᒪᓗ ᓈᒻᒪᑦᑎᐊᖅᑐᒥᒃ 
ᐅᖅᓱᕐᒥᒃ. ᐅᖓᓯᒃᑐᕐᒧᑦ ᐃᖏᕐᕋᑐᐃᓐᓇᕆᐊᖃᕋᕕᑦ, 
ᐸᕐᓴᒃᓯᒪᑦᑎᐊᕋᓱᒡᓗᑎᑦ ᓂᕆᐅᓇᙱᑐᒃᓴᓄᑦ 
ᖃᖓᑐᐃᓐᓇᖅ ᓴᖅᑭᑦᑐᓐᓇᕐᒪᑕ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᖃᔭᕆᐊᑦ ᐊᒻᒪᓗ ᕼᐋᓐᑕᑦ



ᓯᓚᒥᑦ ᐃᖏᕐᕋᓛᕋᕕᑦ, ᐱᒻᒪᕆᐅᔪᖅ ᖃᐅᔨᒪᑦᑎᐊᕋᓱᒡᓗᒍ ᐅᔾᔨᖅᑐᕐᓗᒍᓗ ᐊᕙᑎᒋᔭᑦ. ᖃᔭᕆᐊᖅᑐᓚᐅᖅᑎᓐᓇᑎᑦ, 
ᓴᓚ ᖃᐅᔨᒋᐊᕐᓗᒍ ᐊᒻᒪᓗ ᐃᒫᓂᑦ ᓯᓚ ᖃᓄᐃᓐᓂᐊᕈᒋᔭᐅᒻᒪᖔᑦ ᑖᕙᓂ ᐅᕐᓂᓐᓂᐊᖅᑕᖅᐱᑦ. ᐊᑲᐅᒻᒪᔪᖅ 
ᖃᐅᔨᒋᐊᕐᓗᒋᑦ ᐊᓄᕆ, ᐅᓕᓐᓂᖅ ᐊᒻᒪᓗ ᓯᑯᐃᑦ ᐊᐅᓚᓂᖏᑦ, ᐊᕙᑎ ᓯᓚᓘᓐᓃᑦ ᐊᑲᐅᓗᐊᕈᓐᓇᐃᖅᑎᓪᓗᒋᑦ 
ᐃᖏᕐᕋᓂᕆᔭᕐᓂᒃ ᑯᖑᕙᕆᐊᖅᑎᑦᑎᒍᓐᓇᕐᒪᑕ ᐅᕝᕙᓘᓐᓃᑦ ᐊᑲᐅᙱᓕᐅᕈᑕᐅᔪᓐᓇᒪᑕ. ᖃᐅᔨᒪᓕᕋᓱᖕᓂᖅ 
ᓄᖅᑲᖔᕐᕕᒋᑲᐃᓐᓇᕐᕕᒃᓴᑦ ᐅᓗᕆᐊᓇᙱᓂᖅᓴᑦ ᑭᓴᕐᕕᒋᓗᒋᑦ ᐱᒻᒪᕆᐅᖕᒥᔪᖅ, ᐅᓗᕆᐊᓇᓗᐊᕈᓐᓇᖅᑐᒃᓴᐅᖕᒪᑦ 
ᐃᓚᖏᑦ ᐃᒫᓂᑦ ᖃᔭᕆᐊᖅᑐᕐᕕᒋᒋᐊᒃᓴᖅ, ᐅᕝᕙᓘᓐᓃᑦ ᓯᓚᓗᓕᐅᔾᔭᐅᒻᒪᕆᓐᓂᕈᕕᑦ ᐅᖅᑯᐊᕐᒧᑦ 
ᑭᓴᕆᐊᖃᖅᑐᒃᓴᐅᒐᔭᕋᕕᑦ. ᐊᔾᔨᒌᙱᓂᖃᕈᓐᓇᖅᑐᖅ ᖃᐅᔨᒪᔭᐅᔪᑐᖃᐃᑦ ᐅᖃᐅᓯᖏᑦ ᐊᒻᒪᓗ ᓯᓚᓕᕆᔨᒃᑯᑦ 
ᐅᖃᖅᑕᖏᑦ ᓯᓚᐅᑉ ᒥᒃᓵᓄᑦ, ᑕᐃᒫᒃ ᑕᒪᐃᓐᓂᒃ ᖃᐅᔨᒪᒋᐊᒃᓴᖅ ᐱᒻᒪᕆᐅᔪᖅ. 

ᕼᐋᓐᑕᒃᑯᑦ ᐃᖏᕐᕋᓂᕈᕕᑦ, ᐅᓗᕆᐊᓇᖅᑐᒦᑦᑕᐃᓕᒪᓂᖅ ᐱᒻᒪᕆᐅᓂᖅᐹᖅ. ᐱᑳᓪᓚᒍᑕᐅᔪᓐᓇᖅᑐ ᑕᒪᐃᑕ 
ᖃᔭᕆᐊᑦ ᐊᒻᒪᓗ ᕼᐋᓐᑕᑦ, ᑕᐃᒫᒃ ᐳᐃᒍᖅᑕᐃᓕᒋᑦ ᐃᖏᕐᕋᔾᔪᑎᒋᑦᑎᐊᖏᓐᓇᕋᓱᒡᓗᒋᑦ ᐅᔾᔨᖅᓱᑦᑎᐊᕐᓗᑎᑦ. ᑕᒪᓐᓇ 
ᐱᒻᒪᕆᐅᔪᖅ ᕼᐋᓐᑕᒡᓗᓂ ᓄᓇᓕᐅᑉ ᐃᓗᐊᓂᑦ, ᓇᓂᑐᐃᓐᓇᖅ ᐃᓄᖃᕈᓐᓇᕐᒪᑦ, ᐃᒡᓗᕐᔪᖃᕈᓐᓇᕐᒪᑦ, ᐊᒻᒪᓗ ᐊᓯᖏᑦ 
ᐃᖏᕐᕋᔾᔭᑎᑕᖃᕈᓐᓇᕐᒪᑦ. 

ᕼᐋᓐᑕᒋᐊᓕᓚᐅᖅᑎᓐᓇᑎᑦ, ᖃᐅᔨᒪᒋᐊᑦᑎᐊᕋᓱᒡᓗᒋᑦ ᓄᓇᓯᐅᑎᒃᑰᕐᓂᕐᒧᑦ ᒪᓕᒋᐊᓖᑦ ᓄᓇᓕᒋᔭᕐᓂᑦ. 
ᐊᔾᔨᐅᖏᑦᑐᕐᓂᒃ ᒪᓕᒐᖅᑕᖃᕈᓐᓇᖅᑐᖅ ᕼᐋᓐᑕᖕᓂᑦ ᐃᖏᕐᕋᔾᔪᑎᖃᖅᑐᓄᑦ ᓄᓇᓕᐅᑉ ᐃᓗᐊᓂᑦ, 
ᐃᓄᖃᕐᓂᖅᓴᐅᔪᓐᓇᖅᑐᕐᒥᑦ.

ᖃᔭᕆᐊᑦ ᐊᒻᒪᓗ ᕼᐋᓐᑕᑦ

ᖃᔭᕆᐊᑦ ᐊᒻᒪᓗ ᕼᐋᓐᑕᑦ

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᖃᔭᕆᐊᑦ ᐊᒻᒪᓗ ᕼᐋᓐᑕᑦ



• ᖃᔭᕆᐊᕐᒥᒃ ᕼᐋᓐᑕᒥᒡᓗ ᐋᖅᑮᓯᒪᓂᕐᒥᒃ 
ᐊᔪᕈᓐᓇᐃᖅᓴᖃᑦᑕᕐᓗᑎᑦ.

• ᐊᐅᓪᓛᕆᓚᐅᖅᑳᖅᑎᓐᓇᑎᑦ 
ᖃᐅᔨᓴᑦᑎᐊᖃᑦᑕᕐᓗᒍ ᖃᔭᕆᐊᑦ ᐅᕝᕙᓘᓐᓃᑦ 
ᕼᐋᓐᑕᐃᑦ ᐊᐅᓚᑦᑎᐊᕈᓐᓇᕋᓗᐊᕐᒪᖔᑕ.

• ᐱᕕᒃᓴᖃᕐᓂᕈᕕᑦ, ᐃᓕᓐᓂᐊᖃᑕᐅᓗᑎᑦ 
ᐋᖅᑮᓯᒪᑎᑦᑎᓂᕐᒥᒃ ᖃᔭᕆᐊᕐᒥᒃ ᐊᕝᕙᓘᓐᓃᑦ 
ᕼᐋᓐᑕᒥᒃ.

• ᐅᖄᓚᒍᑎᒥᒃ ᐊᔪᙱᑦᑎᐊᖏᓐᓇᖃᑦᑕᖅᑐᕐᒥᒃ 
ᓇᒃᓴᐃᓇᖃᑦᑕᕐᓗᑎᑦ, ᓲᕐᓗ 
ᖃᖓᑦᑕᖅᑎᑕᐅᓯᒪᔪᒃᑰᖅᑐᖅ ᐅᖄᓚᐅᑦ 
ᐅᕝᕙᓘᓐᓃᑦ ᐆᕙᓚᔭᕆᐊᓕᒃ, ᐊᒻᒪᓗ 
ᖃᕆᑕᐅᔭᒃᑰᓕᖓᔪᖅ ᓄᓇᙳᐊᖅ 
ᐊᓯᐅᑦᑕᐃᓕᒪᔾᔪᑎ.

• ᐃᖏᕐᕋᕝᕕᒋᔪᒪᔭᕐᓄᑦ ᑎᑭᐅᑎᔪᓐᓇᑦᑎᐊᖅᑐᕐᒥᒃ 
ᐅᖅᓱᖃᕐᓗᑎᑦ, ᐅᕝᕙᓘᓐᓃᑦ ᖃᐅᔨᒪᓗᑎᑦ ᓇᑭᑦ 
ᐅᖅᓱᖅᑖᕈᓐᓇᕐᒪᖔᖅᐲᑦ ᐱᔭᕆᐊᖃᓕᕈᕕᑦ.

• ᐅᖁᒪᐃᓗᐊᖅᑐᒥᒃ ᐅᓯᓗᐊᖃᑦᑕᖏᓪᓗᑎᑦ 
ᖃᔭᕆᐊᒃᑯᑦ ᐅᕝᕙᓘᓐᓃᑦ ᕼᐋᓐᑕᑯᑦ.

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᖃᔭᕆᐊᑦ ᐊᒻᒪᓗ ᕼᐋᓐᑕᑦ



• ᖃᔭᕆᐊᕐᓄᑦ: 

• ᑭᕕᑦᑕᐃᓕᒪᔾᔪᑎᓂᒃ ᐱᑕᖃᐅᑦᑎᐊᕋᓱᒡᓗᑎᑦ, ᑕᒪᐃᓐᓂᒃ ᐃᑭᒪᔪᓕᒫᓄᑦ ᓈᒻᒪᒋᔭᐅᑦᑎᐊᖅᑐᓂᒃ 
(ᐅᓄᖅᑐᑦ ᓄᓇᓖᑦ ᐊᑐᖅᑐᐊᖅᑎᑦᑎᖃᑦᑕᖅᑐᑦ ᑭᕕᑦᑕᐃᓕᒌᒃᑯᑎᓂᒃ ᐊᑕᔪᓂᒃ).

• ᐸᕈᕈᑎᖃᑦᑎᐊᕐᒪᖔᖅᐲᑦ ᖃᐅᔨᒋᐊᕐᓗᑎᑦ.

• ᐊᐅᓪᓚᓚᐅᖅᑎᓐᓇᑎᑦ ᖃᐅᔨᒋᐊᖅᑳᕐᓗᒍ ᓯᓚ ᐊᒻᒪ ᐃᒫᓂᑦ ᓯᓚ ᖃᓄᐃᓐᓂᐊᕋᓱᒋᔭᐅᒻᒪᖔᑦ.

• ᖃᐅᔨᒋᐊᕐᓗᒋᑦ ᐊᓄᕆ, ᐃᓕᓐᓂᖅ ᐊᒻᒪᓗ ᓯᑯᐃᑦ ᐊᐅᓚᓂᖏᑦ.

• ᖃᐅᔨᒐᓱᒡᓗᑎᑦ ᓇᓂ ᐅᓗᕆᐊᓇᙱᓂᖅᓴᐅᓇᔭᕐᒪᖔᑦ ᑭᓴᕐᕕᒃᓴᕐᒥᒃ ᑐᐊᕕᕐᓇᖅᑐᖃᓕᕐᓂᕈᓂ.

• ᐃᒃᑲᖕᓂᕐᒨᓕᕈᕕᑦ ᓱᒃᑲᐃᓕᓗᑎᑦ.

• ᖃᐅᔨᒐᓱᒡᓗᑎᑦ ᓇᒧᑦ ᖃᑭᑦᑑᓗᐊᕋᔭᕐᒪᖔᖅᐲᑦ ᐅᓗᕆᐊᓇᙱᓂᖅᓴᐅᔪᒧᑦ 
ᓯᓚᓗᒻᒪᕆᓕᕐᓂᕈᓂ.

• ᕼᐋᓐᑕᓄᑦ:

• ᐊᒧᓚᐅᑎᔭᕐᓗᑎᑦ, ᑭᓴᕐᒥᒃ ᐊᒻᒪᓗ ᐊᒃᖢᓈᕐᒥᒃ ᒪᕐᕇᒃᑳᓪᓚᖕᓂᕈᕕᑦ ᐊᑐᕋᔭᖅᑕᕐᓂᒃ.

• ᓂᐊᖅᑯᐊᕇᒃᑯᑎᒥᒃ ᐊᑐᐃᓐᓇᖅᐸᒡᓗᑎᑦ.

• ᓄᓇᓕᒋᔭᕐᓂᑦ ᐊᖅᑯᓐᓂᕐᒧᑦ ᒪᓕᒐᑦ ᖃᐅᔨᒪᑦᑎᐊᕋᓱᒡᓗᒋᑦ.

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᑎᒥᐅᑉ ᓂᒡᓚᓱᓗᐊᕐᓂᖓ 
ᐊᒻᒪᓗ ᐃᐱᓂᖅ  
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᑎᒥᐅᑉ ᓂᒡᓚᓱᓗᐊᕐᓂᖓ ᑕᒪᓐᓇ ᑐᑭᓕᒃ ᑎᒥᐅᑉ ᐃᓗᐊᓂᑦ 
ᐅᖅᑰᓂᕆᔭᕆᐊᖃᖅᑕᖓᓂᒃ ᓂᒡᓚᓱᖕᓂᖅᓴᐅᓕᕐᓂᕈᓂ. ᖃᐅᔨᓐᓇᕈᑕᐅᕙᒃᑐᑦ 
ᐆᓕᓐᓂᖅ, ᑕᖃᓂᖅ, ᐃᒃᑮᕈᓐᓇᐃᕐᓂᖅ, ᓴᓚᐅᑦᑕᖕᓂᖅ, ᐊᒻᒪᓗ ᐅᐃᒻᒪᖕᓂᖅ. 
ᑎᒥᐅᑉ ᓂᒡᓚᓱᓗᐊᕐᓂᖓ ᐊᑲᐅᙱᓕᕆᐊᖅᑎᑕᐅᒃᑲᓐᓂᕈᓐᓇᖅᑐᖅ 
ᐃᒥᐊᓗᖕᒧᑦ. ᐃᒥᐊᓗᒃ ᐊᐅᖕᒥᒃ ᐅᕕᓂᖕᒧᑦ ᐊᐅᓚᓂᖅᓴᐅᓕᖅᑎᑦᑎᕙᒃᑐᖅ, 
ᐅᖅᑰᓂᖅᓴᐅᔫᔭᓕᖅᑎᑦᑎᓪᓗᓂ, ᑭᓯᐊᓂ ᓂᒡᓚᓱᒋᐊᒃᑲᓐᓂᖅᑎᑦᑎᖃᑦᑕᖅᑐᖅ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᐅᑉ ᓂᒡᓚᓱᓗᐊᕐᓂᖓ ᐊᒻᒪᓗ ᐃᐱᓂᖅ  



ᓯᓚᒥᑦ ᐱᓕᕆᑎᓪᓗᑎᑦ, ᑎᒥᒃᑯᑦ ᐅᖅᑰᓕᕙᓪᓕᐊᓕᖅᑎᓪᓗᑎᑦ ᐊᑲᐅᓂᖅᓴᖅ ᐃᓚᖏᑦ ᐊᓐᓄᕌᑦ 
ᐅᖁᕈᑎᑎᑦ ᐲᖃᑦᑕᕐᓗᒋᑦ. ᓄᖅᑲᖓᓕᕈᕕᑦ, ᑎᒥᕕᑦ ᐅᖅᑰᓂᕆᔭᖓᑦ ᓂᒡᓴᓗᒋᐊᑲᐅᑎᒋᓂᖅᓴᐅᒐᔭᖅᑐᖅ 
ᐊᑐᕐᓂᕈᕕᑦ ᐊᓐᓄᕌᓂᒃ ᖃᐅᓯᖅᑐᓂᒃ ᐃᐱᓕᕐᓂᑰᔪᓂᒡᓗ. ᐊᓐᓄᕌᑎᑦ ᖃᐅᓯᕐᓂᕈᑎᒃ ᐊᒻᒪᓗ ᑎᒦᑦ 
ᓂᒡᓚᓱᓗᐊᕆᐊᑲᐅᑎᒋᓐᓂᕈᓂ, ᐅᓗᕆᐊᓇᖅᑐᒦᓕᕈᓐᓇᖅᑐᑦ ᑎᒥᒃᑯᑦ ᓂᒡᓚᓱᓗᐊᓕᕐᓂᒃᓴᒥᒃ. 

ᓂᕆᔭᑎᑦ ᐃᑲᔪᕐᓂᖃᕈᓐᓇᕐᒥᔪᑦ ᑎᒥᒃᑯᑦ ᓂᒡᓚᓱᓗᐊᓕᖅᑕᐃᓕᒪᓂᕐᒥᒃ. ᓂᕆᑦᑎᐊᖃᑦᑕᕈᕕᑦ 
ᐃᓄᐃᑦ ᓂᕿᒋᓯᒪᔭᑐᖃᖏᓐᓂᒃ ᐅᖅᑰᓂᖅᓴᐅᓕᑲᐅᑎᒋᒍᓐᓇᖅᑐᑎᑦ ᓄᓇᐃᓐᓇᕐᒦᑎᓪᓗᑎᑦ, ᐊᒻᒪᓗ 
ᐅᖅᑰᑦᑎᐊᕐᓂᖅᓴᐅᑎᑦᑎᒍᓐᓇᖅᑐᑦ ᑕᐃᒃᑯᓇᙵᑦ ᓂᕆᔭᒃᓴᕐᓂᒃ ᓂᐅᕕᕐᕕᖕᒥᙶᖅᑐᓂᒃ. 

ᐃᒫᓃᑎᓪᓗᑎᑦ ᐃᐱᑦᑕᐃᓕᒪᓂᖃᕈᓐᓇᕐᒥᔪᑎᑦ ᐱᔭᕆᐊᑐᙱᑦᑐᓂᒃ. ᖃᔭᕆᐊᖅᑐᕈᕕᑦ, ᐃᑭᒪᔪᓕᒫᑦ 
ᐊᑐᕈᓐᓇᖅᑕᖏᓐᓂᒃ ᓈᒻᒪᒃᑐᓂᒃ ᐳᑦᑕᓚᒍᑎᖃᖅᑎᑦᑎᓗᑎᑦ ᐃᐱᑦᑕᐃᓕᔾᔪᑎᓂᒃ. ᓯᓚ ᐊᑲᐅᙱᓂᖅᓴᐅᑎᓪᓗᒍ, 
ᐊᑕᔪᑦ ᐃᐱᑦᑕᐃᓕᔾᔪᑎᑦ ᐳᑦᑕᓚᔾᔪᑎᓪᓗ ᐊᑐᕆᐊᖃᕈᓐᓇᕐᒥᔭᑎᑦ ᐃᒫᑳᓪᓚᖕᓂᕈᕕᑦ ᓂᒡᓚᓱᑦᑐᐊᓗᖕᒧᑦ. 
ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ, ᐊᑕᔪᑦ ᐳᑦᑕᓚᔾᔪᑎᑦ ᐊᑐᖅᑕᐅᔭᕆᐊᖃᖅᐸᒃᑐᑦ ᐊᖅᑯᓇᖅᑎᓪᓗᒍ, ᑭᓯᐊᓂ 
ᐅᓄᖅᑐᑦ ᐃᓚᒌᑦ ᑮᓇᐅᔭᖃᑦᑎᐊᖏᓗᐊᕐᓂᑯᒧᑦ ᑕᒪᒃᑯᓂᖓᑦ ᓂᐅᕕᕈᓐᓇᖏᑦᑐᑦ. ᐃᓚᖏᑦ ᓄᓇᓖᑦ 
ᐃᑲᔪᕈᑎᒃᓴᖃᖅᐸᒃᑐᑦ ᑕᒪᒃᑯᓂᖓᑦ ᐊᑐᐃᓐᓇᐅᑎᑦᑎᕙᒃᖢᑎᒃ ᓄᓇᓕᖕᒥᐅᑕᕐᓄᑦ. 

ᖃᔭᕆᐊᕐᒦᖏᒃᑯᕕᑦ ᑭᓯᐊᓂ ᐳᐃᔾᔪᖃᑐᐃᓐᓇᕈᕕᑦ, ᓇᖕᒥᓂᖅ ᐊᒻᒪᓗ ᐱᖃᑎᓕᒫᑎᑦ ᐳᐃᔾᔪᕋᕈᓐᓇᖅᑎᒐᓱᒡᓗᒋᑦ. 
ᑕᐃᒃᑯᐊ ᐳᐃᔾᔪᕋᕈᓐᓇᖏᓐᓂᖅᓴᐅᔪᑦ ᐃᐱᑦᑕᐃᓕᔾᔪᑎᒥᒃ ᐳᑦᑕᓚᔾᔪᑎᒥᒃ ᐊᑐᐃᓐᓇᖃᑦᑕᕆᐊᖃᖅᑐᑦ 
ᐅᕝᕙᓘᓐᓃᑦ ᒥᐊᓂᕆᔭᐅᖏᓐᓇᕐᓗᑎᒃ.

ᑎᒥᐅᑉ ᓂᒡᓚᓱᓗᐊᕐᓂᖓ ᐊᒻᒪᓗ ᐃᐱᓂᖅ  

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᐅᑉ ᓂᒡᓚᓱᓗᐊᕐᓂᖓ ᐊᒻᒪᓗ ᐃᐱᓂᖅ  



ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

• ᑎᒥ ᓂᒡᓚᓱᓗᐊᓕᕐᓂᕈᓂ ᑲᒪᒋᑲᐅᑎᒋᑦᑎᐊᒻᒪᕆᒡᓗᒍ:

• ᓂᒡᓚᓱᓗᐊᓕᖅᑐᖅ ᐅᖅᑯᕐᓂᖅᓴᒧᑦ ᐃᓕᓗᒍ.

• ᕿᐱᒃᑐᕐᓗᒍ ᕿᐱᖕᓂᒃ, ᐊᓪᓚᐅᑎᓂᒃ, ᔭᐃᑲᓂᒃ (ᑭᓱᑐᐃᓐᓇᕐᓂᒃ ᐊᑐᐃᓐᓇᐅᔪᓂᒃ), 
ᐅᖁᖅᓴᖅᑎᒐᓱᖅᑳᕐᓗᒋᑦ ᓂᐊᖁᖓ ᐊᒻᒪᓗ ᓈᖓ ᐊᒻᒪᓗ ᓴᕝᕕᖓ. 

• ᓱᒃᑲᐃᑐᕐᒥᒃ ᐅᖁᖅᓴᖅᑎᒐᓱᒡᓗᒍ. ᐅᖅᑰᓯᓗᐊᑲᐅᑎᒋᒍᓂ ᑎᒥᖓ ᓄᖅᑲᖅᑎᖅᐸᓪᓕᐊᒍᓐᓇᖅᑐᖅ.

• ᐆᓇᕐᔪᒃᑐᒥᒃ, ᐃᒥᐊᓘᙱᑦᑐᕐᒥᒃ, ᐃᒥᖅᑎᓪᓗᒍ.

• ᓂᒡᓚᓱᓗᐊᓕᖅᓯᒪᔪᖅ ᐆᓇᖅᑐᒧᑦ ᐅᐊᓴᖅᑎᑕᐅᓕᒻᒪᕆᒡᓗᒍ ᐅᖅᑰᓯᓕᕈᑕᐅᑦᑕᐃᓕᓗᑎᒃ.

• ᐃᓕᓐᓂᐊᕐᓗᑎᑦ ᐊᓂᖅᑎᕆᙱᑦᑐᓂᒃ ᐊᓂᖅᑎᕆᓕᕋᓱᒃᑎᑦᑎᓂᕐᒥᒃ ᑭᓱᑕᖃᙱᑎᓪᓗᒍ, ᓯᕗᓪᓕᕐᒥᒃ 
ᐋᓐᓂᖅᑐᓕᕆᓂᕐᒥᒃ ᐊᒻᒪᓗ ᐃᒫᓂᒃ ᐅᓗᕆᐊᓇᖅᑐᒦᑦᑕᐃᓕᓂᕐᒥᒃ, ᐅᕝᕙᓘᓐᓃᑦ ᐊᐅᓪᓛᖃᑎᖃᕐᓗᑎᑦ 
ᑕᒪᒃᑯᓂᖓᑦ ᐃᓕᓯᒪᔪᕐᓂᒃ.

• ᓇᒃᓴᕐᓗᑎᑦ ᐱᖁᑎᓂᒃ ᐊᑐᖅᑕᐅᔪᖕᓇᖅᑐᕐᓂᒃ ᐃᒫᖅᓯᒪᔪᓂᒃ ᖃᑭᑎᑦᑎᔪᓐᓇᖅᑐᓂᒃ, ᓲᕐᓗ ᐊᒃᖢᓈᖅ 
ᐅᕝᕙᓘᓐᓃᑦ ᓂᒃᓯᒃ.

• ᓇᒃᓴᕐᓗᑎᑦ ᐊᐅᓪᓛᖃᑕᐅᔪᓕᒫᑦ ᓈᒻᒪᒋᔭᖏᓐᓂᒃ ᐳᑦᑕᓚᓐᓂᐅᑎᓂᒃ ᐊᒻᒪᓗ/ᐅᕝᕙᓘᓐᓃᑦ ᐊᑕᔪᓂᒃ 
ᐳᑦᑕᓚᔾᔪᑎᓂᒃ ᐊᑐᕋᓐᓇᖅᑕᖏᓐᓂᒃ.

• ᐳᐃᔾᔪᕋᕈᓐᓇᖅᓗᑎᒃ ᐊᐅᓪᓛᖃᑎᒋᔭᑎᑦ.

• ᐳᐃᔾᔪᕋᕈᓐᓇᓗᐊᙱᑦᑐᑦ ᐊᑐᐃᓐᓇᕐᓗᑎᒃ ᐳᑦᑕᓚᓐᓂᐅᑎᓂᒃ ᐅᕝᕙᓘᓐᓃᑦ ᐳᐃᔾᔪᕋᖃᑎᖃᕐᓗᑎᒃ 
ᒥᐊᓂᖅᓯᔨᖓᓂᒃ.

• ᖃᔭᕆᐊᖅᑐᕈᕕᑦ ᐳᐃᔾᔪᕋᕈᕕᓪᓘᓐᓃᑦ ᐃᒥᐊᓗᒃᑕᐃᓕᓗᑎᑦ.

• ᐅᖓᓯᒃᑐᒧᑦ ᐳᐃᔾᔪᕋᖅᑕᐃᓕᒐᓱᒡᓗᑎᑦ.

ᑎᒥᐅᑉ ᓂᒡᓚᓱᓗᐊᕐᓂᖓ ᐊᒻᒪᓗ ᐃᐱᓂᖅ  

ᐆᒪᔪᑦ
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᐃᓄᐃᑦ ᐅᔾᔨᕆᔭᖃᖅᓯᒪᓕᖅᑐᑦ ᐅᓄᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒃᑐᖅᑕᐅᓯᒪᔪᓂᒃ ᓄᓇᓕᐅᑉ ᐃᓗᐊᓂᑦ ᓯᓚᑎᖏᓐᓂᒡᓗ. ᐊᒃᑐᖅᑕᐅᖃᑕᐅᓯᒪᓕᖅᑐᖅ 
ᐆᒪᔪᑦ ᐃᓄᐃᓪᓗ ᖃᓂᒌᖕᓂᖅᓴᐅᓕᕐᓂᖏᑦ, ᐱᓗᐊᖅᑐᒥᒃ ᓇᓄᐃᑦ, ᑕᒪᓐᓇ 
ᐃᓱᒫᓗᑕᐅᓂᖅᓴᐅᓕᖅᐸᓪᓕᐊᒪᒋᓐᓇᖅᑐᖅ ᐅᓄᖅᑐᓂᒃ ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ. 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑎᑭᑎᑦᑎᕙᓪᓕᐊᓕᖕᒥᔪᖅ ᐅᑭᐅᖅᑕᖅᑐᕐᒧᑦ ᓄᑖᓂᒃ 
ᐆᒪᔪᕐᓂᒃ ᐃᓇᖏᖅᓯᕙᓪᓕᐊᓪᓗᑎᒡᓗ ᐊᓯᖏᓐᓂᒃ. ᐃᓚᖏᑦ ᐆᒪᔪᑦ ᐃᓕᖅᑯᓯᖏᑦ (ᓲᕐᓗ 
ᑎᖕᒥᐊᕈᓲᑦ ᐊᐅᓚᔮᕐᓂᖏᑦ ᐅᕐᓂᒃᑕᕐᓂᖏᑦ) ᐅᔾᔨᖅᑐᕈᑕᐅᔪᓐᓇᖅᑐᑦ ᓯᓚᐅᑉ ᐊᕙᑎᐅᓪᓗ 
ᐊᓯᔾᔨᖅᐸᓪᓕᐊᓂᖏᓐᓂᒃ.

ᑲᒪᒋᔭᖃᕐᓂᖅ ᐆᒪᔪᕐᓂᒃ ᐊᑐᖅᑕᐅᑦᑎᐊᒻᒪᕆᒃᑐᖅ ᐅᑭᐅᖅᑕᖅᑐᒥᐅᑕᐅᓪᓗᓂ, ᑕᐃᒫᒃ 
ᐱᒻᒪᕆᐅᔪᖅ ᖃᐅᔨᒪᒐᓱᒡᓗᓂ ᖃᓄᐃᙱᑦᑎᐊᕋᓗᐊᕐᓂᖏᓐᓂᒃ. ᐆᒪᔪᑦ ᐃᓕᖅᑯᓯᖏᓐᓂᒃ 
ᐊᔾᔨᐅᖏᓕᖅᐸᓪᓕᐊᓂᖏᓐᓂᒃ ᐃᓕᑕᖅᓯᔪᖕᓇᕐᓂᖅ ᐃᓕᖕᓂᒃ ᓴᐳᒻᒥᔾᔪᑕᐅᑦᑎᐊᕈᖕᓇᕐᒥᔪᖅ 
ᐊᒻᒪᓗ ᐋᓐᓂᐊᓕᖅᑕᐃᓕᒪᔾᔪᑎᒋᔪᖕᓇᕐᒥᔭᑦ. 

ᓄᓇᓕᖕᒥᐅᑦ ᐅᖃᖃᑦᑕᖅᓯᒪᓕᖅᑐᑦ ᐃᓱᒫᓗᓕᖅᐸᓪᓕᐊᓂᖏᓐᓂᒃ ᐆᒪᔪᑦ ᓯᖏᖅᓯᓂᕋᖅᑕᐅᔪᓂᒃ. 
ᑖᓐᓇ ᐋᓐᓂᐊᕈᑎᒋᕙᒃᑕᖏᑦ ᐆᒪᔪᑦ ᐃᓄᖕᓄᑦ ᑐᓂᔭᐅᔪᓐᓇᖅᑐᑦ ᑮᔭᐅᒍᑎᒃ, ᐊᓗᒃᑕᐅᒍᑎᒃ 
ᑭᓪᓕᕐᓂᒃᑯᑦ ᐅᕝᕙᓘᓐᓃᑦ ᐃᔨᒃᑯᑦ, ᕿᖓᒃᑯᑦ ᐅᕝᕙᓘᓐᓃᑦ ᖃᓂᒃᑯᓪᓘᓐᓃᑦ. ᐱᒻᒪᕆᐅᔪᖅ 
ᖃᐅᔨᒪᑦᑎᐊᕋᓱᒡᓗᒋᑦ ᐊᖏᕐᕋᒥᑦ ᐆᒪᔪᖁᑎᑎᑦ ᐋᓐᓂᐊᓕᕈᓐᓇᕐᒪᑕ ᓯᖏᖅᓯᓂᕋᖅᑕᐅᓗᑎᒃ 
ᐊᒻᒪᓗ ᐃᓕᖕᓄᑦ ᑕᐃᒫᒃ ᑐᓂᓯᔪᓐᓇᕐᒪᑕ ᐅᕝᕙᓘᓐᓃᑦ ᐊᓯᖏᓐᓄᑦ ᓄᓇᓕᖕᒥᐅᖃᑎᖕᓄᑦ. ᑕᐃᒫᒃ 
ᐋᓐᓂᐊᕐᓂᖅ ᐊᑲᐅᙱᒻᒪᕆᒃᑐᖅ ᐃᓅᔪᖕᓇᐃᕈᑕᐅᔪᓐᓇᖅᖢᓂ ᑲᒪᒋᔭᐅᑲᐅᑎᒋᙱᒃᑯᓂ. 

ᓄᓇᐃᓐᓇᕐᒦᑎᓪᓗᑎᑦ ᖃᐅᔨᓴᑦᑎᐊᖃᑦᑕᕐᓗᑎᑦ ᐆᒪᔪᕐᓂᒃ, ᐊᖑᓇᓱᖕᓂᖅᒧᑐᐊᖑᙱᑦᑐᖅ 
ᑭᓯᐊᓂ ᐃᓕᖕᓂᒃ ᐅᓗᕆᐊᓇᖅᑐᒦᑎᑦᑕᐃᓕᓗᑎᑦ. ᐊᖑᓇᓱᒃᑎᓪᓗᑎᑦ, ᐋᓐᓂᐊᓕᕈᑎᒃᓴᓂᒃ 
ᓅᑎᑦᑎᑕᐃᓕᒪᑦᑎᐊᕐᓗᑎᑦ ᐆᒪᔪᕕᓂᕐᒥᒃ ᐋᒃᑐᐃᒍᕕᑦ ᐊᑐᓚᐅᖅᑕᑎᑦ ᐋᒃᑐᕈᑎᒋᓚᐅᖅᑕᑎᑦ 
ᐅᐊᓴᑦᑎᐊᖃᑦᑕᕐᓗᒋᑦ ᐊᓯᖏᓐᓂᒃ ᐋᒃᑐᐃᓚᐅᙱᑎᓪᓗᑎᑦ, ᐊᒻᒪᓗ ᓯᖏᖅᓯᓂᕋᖅᑕᐅᔪᖅ ᐆᒪᔪᖅ 
ᐆᒪᔪᕕᓂᕐᓘᓐᓃᑦ ᐊᒃᑐᖅᑕᐃᓕᑦᑎᐊᕐᓗᒍ ᐱᖁᑎᖕᓄᑦ ᐋᒃᑐᕈᑎᒋᖃᑦᑕᖅᑕᑎᑦ ᐱᓗᐊᖅᑐᒥᒃ.
 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐆᒪᔪᑦ
  



• ᐃᓄᑑᓗᑎᑦ ᐱᓱᕋᔭᙱᓗᑎᑦ ᐆᒪᔪᖃᖃᑦᑕᕐᑐᕐᒥᑦ.

• ᕿᑭᐅᑎᖃᐃᓐᓇᖃᑦᑕᕐᓗᑎᑦ ᑐᖅᓱᖅᓯᒪᑦᑎᐊᕐᓗᒎᒐᓗᐊᖅ, ᑭᓯᐊᓂ ᐊᑐᐃᓐᓇᐅᑦᑎᐊᕐᓗᓂᓗ 
ᑐᐊᕕᕐᓇᖅᑐᖃᓕᕐᓂᕈᓂ.

• ᓄᓇᒋᔭᕐᓂᑦ ᖃᐅᔨᒪᓕᕋᓱᒡᓗᑎᑦ ᐆᒪᔪᑦ ᖃᓄᐃᑦᑐᓂᒃ ᐋᓐᓂᐊᕐᓂᖃᖃᑦᑕᕐᒪᖔᑕ, ᐊᒻᒪᓗ ᖃᐅᔨᒪᓕᕋᓱᒡᓗᑎᑦ 
ᖃᓄᖅ ᐋᓐᓂᐊᕐᓂᖃᕐᒪᖔᑦ ᖃᐅᔨᒪᔪᓐᓇᕐᒪᖔᖅᐲᑦ.

• ᐆᒪᔪᓕᕆᔨᒧᑦ ᐅᖃᓪᓗᑎᑦ ᐃᓕᖕᓂᒃ ᓇᖕᒥᓂᖅ ᑲᒪᒋᔭᖃᕈᓐᓇᖏᒃᑯᕕᑦ. ᐅᔾᔨᖅᑐᑦᑎᐊᒻᒪᕆᖕᓂᖅᓴᐅᓗᑎᑦ 
ᓇᓄᕐᓂᒃ ᒪᒃᑯᖕᓂᖅᓴᐅᔪᓂᒃ.

• ᐊᒃᑐᖅᑕᐃᓕᑦᑎᐊᒻᒪᕆᒡᓗᒋᑦ ᐆᒪᔪᓕᒫᑦ ᐋᓐᓂᐊᕐᓂᖃᕋᓱᒋᒍᖕᓂ.

• ᐊᓯᑎᑦ ᐅᔾᔨᖅᑐᖁᓗᒋᑦ ᐊᒻᒪᓗ ᐅᓂᒃᑲᐅᑎᓗᒋᑦ ᐆᒪᔪᑦ 
ᐊᔾᔨᐅᖏᑦᑐᒥᒃ ᐃᓕᖅᑯᓯᖃᖅᑐᑦ ᐋᓐᓂᐊᖅᑑᔭᖅᑐᓪᓘᓐᓃᑦ.

• ᐆᒪᔪᕐᒧᑦ ᑮᔭᐅᒍᕕᑦ ᕿᓱᒃᑕᐅᒍᕕᓪᓘᓐᓃᑦ, ᐃᕐᒥᒋᐊᑲᐅᑎᒋᓗᒍ 
ᐃᒪᕐᒧᑦ ᐃᕐᒥᒍᑎᒧᓪᓗ 15 ᒥᓂᑦ ᐊᓪᓕᖅᐹᒥᒃ ᐊᒻᒪᓗ 
ᐋᓐᓂᐊᖅᑐᓕᕆᔭᐅᒋᐊᑲᐅᑎᒐᓱᒡᓗᑎᑦ.

• ᐋᓐᓂᐊᕐᕕᓕᐊᑲᐅᑎᒋᓗᑎᑦ ᐊᒃᑐᖅᓯᓯᒪᓕᕐᓂᕈᕕᑦ ᐆᒪᔪᕐᒧᑦ 
ᓯᖏᖅᓯᓂᕋᖅᑕᐅᔪᒧᑦ.

• ᐊᑐᕈᓐᓇᐃᖅᑎᑦᑎᑦᑎᐊᒻᒪᕆᒡᓗᑎᑦ ᐊᒃᑕᕐᕕᖕᒨᖅᓯᓗᑎᓪᓘᓐᓃᑦ 
ᐆᒪᔫᑉ ᐃᓚᖓᓂᒃ ᓈᒻᒪᒃᑑᔭᙱᒃᑯᓂ, ᓲᕐᓗ 
ᐋᓐᓂᐊᕐᓂᖃᖅᑑᔭᕈᓂ ᐅᕝᕙᓘᓐᓃᑦ ᑕᖅᓴᕐᓗᒃᓯᒪᓐᓂᕈᓂ.

ᐆᒪᔪᑦ

ᐆ
ᒪᔪ

ᑦ

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᖃᓄᑐᐃᓐᓇᖅ ᐱᔪᒪᙱᑕᕐᓂᒃ ᐆᒪᔪᕐᓄᑦ ᑲᒪᒋᔭᐅᑦᑕᐃᓕᒐᓱᒋᐊᖃᕋᓗᐊᖅᑎᓪᓗᑎᑦ, ᑭᓯᐊᓂ ᐃᓛᓐᓂᒃᑯᑦ 
ᐅᓗᕆᐊᓇᖅᑐᒦᑦᑕᐃᓕᒐᓗᐊᖅᖢᓂ ᐊᔪᕐᓇᖃᑦᑕᕐᒪᑦ—ᖃᐅᔨᒪᔭᕆᐊᖃᖅᑐᑎᑦ ᖃᓄᐃᓕᐅᕆᐊᒃᓴᖅ ᑐᐊᕕᕐᓇᖅᑐᖃᓕᕐᓂᕈᓂ. 
ᐳᐃᒍᖅᑕᐃᓕᒋᑦ ᐱᔪᓐᓇᐅᑎᖃᕋᕕᑦ ᐃᓕᖕᓂᒃ ᐃᓅᓯᕆᔭᕐᓂᒃ ᐊᒻᒪᓗ ᐱᖁᑎᒋᔭᕐᓂᒃ ᖃᓄᑐᐃᓐᓇᖅ ᓴᐳᒻᒥᒐᓱᒋᐊᖃᕋᕕᑦ 
ᐅᓗᕆᐊᓇᖅᑐᒦᑎᑕᐅᓕᕐᓂᕈᕕᑦ.



ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᕿᓂᕐᕕᐅᓯᒪᓂᖅ  

ᓯᕿᓂᕐᕕᐅᓯᒪᓂᖅ
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᓯᕿᓂᖅ ᐅᕙᑦᑎᓐᓂᒃ ᑎᒥᑦᑎᐊᕆᒃᓯᐅᑎᖃᖅᑎᑦᑎᕙᒃᑲᓗᐊᖅᑎᓪᓗᓂ (vitamin D), 
ᓇᖕᒥᓂᖅ ᓴᐳᒻᒥᒋᐊᖃᖃᑦᑕᖅᑐᑎᑦ ᓱᓕ ᓯᕿᓐᓂᕐᕕᐅᓗᐊᖅᑎᑕᐃᓗᑎᑦ, ᑕᒪᓐᓇ 
ᐅᓗᕆᐊᓇᖅᑐᓕᐅᕈᓐᓇᕐᒥᖕᒪᑦ. ᓄᓇᐃᓐᓇᕐᒦᑎᓪᓗᑎᑦ, ᐅᓪᓗᓕᒫᖅ ᓯᕿᓐᓂᕐᕕᐅᓯᒪᔪᓐᓇᖅᑐᑎᑦ 
ᑕᐃᒪᐃᒻᒪᑦ ᓴᐳᒻᒥᒍᑎᑦᑕᐅᕙᐅᓂᖅᐹᖑᖃᑕᐅᔪᖅ ᓯᕿᓐᓂᕐᕕᐅᓗᐊᕐᓂᕐᒥᒃ ᐅᕕᓃᖅ 
ᐅᕕᓂᒃᓯᐅᑎᓕᖅᑐᕐᓗᒍ, ᑕᒪᓐᓇ ᐱᒻᒪᕆᐅᓂᖅᐹᖑᒋᓪᓗᓂ ᓄᑕᕋᕐᓄᑦ ᒪᒃᑯᒃᑐᕐᓄᓪᓗ. 

ᓯᕿᓐᓂᕐᕕᐅᓗᐊᖅᓯᒪᓂᕐᒥᒃ ᖃᐅᔨᓐᓇᕈᑕᐅᔪᑦ ᐊᑯᓂᐅᓗᐊᙱᑦᑐᖅ ᓴᖅᑭᓯᒪᖃᑦᑕᕋᓗᐊᖅᖢᑎᒃ 
(ᓲᕐᓗ ᐊᐅᐸᓪᓕᖅᓯᒪᓂᖅ ᑲᓕᓚᓗᓂ), ᐅᕕᓂᒃ ᓱᕋᖅᐸᓪᓕᐊᓂᖓ ᑕᐃᒪᐅᖏᓐᓇᓕᕈᖕᓇᖅᑐᖅ 
ᐊᑯᓂᒧᑦ ᐋᓐᓂᐊᖑᓕᕈᓐᓇᕆᓪᓗᓂ, ᑳᓐᓴᖑᕐᓗᓂᓘᓐᓃᑦ. ᓯᕿᓐᓂᕐᕕᐅᓯᒪᓂᖅ ᐅᕕᓂᕐᒥᒃ 
ᐃᓗᐊᙱᓕᖅᑎᑦᑎᑲᐃᓐᓇᖃᑦᑕᖅᑐᖅ ᐊᐅᐸᓪᓕᖅᑎᑦᑎᓗᓂᓗ ᐊᒻᒪᓗ ᒪᒥᓴᖅᑕᐅᔪᓐᓇᖅᑐᖅ 
ᐊᖏᕐᕋᒥᑦ. ᓯᕿᓐᓂᕐᕕᐅᓗᐊᒻᒪᕆᖕᓂᖅ ᐋᓐᓂᐊᖅᑐᓕᕆᔨᒧᑦ ᑲᒪᒋᔭᐅᒋᐊᖃᖃᑦᑕᖅᑐᑦ. 
ᓯᕿᓐᓂᕐᕕᐅᓯᒪᓂᖅ ᖃᐅᔨᓐᓇᓕᑕᐃᓐᓇᕈᓐᓇᖅᑐᖅ ᑭᓯᐊᓂ ᐃᑲᕐᕋᑦ ᖃᔅᓯᑦ 

ᖄᖏᖅᓯᒪᓕᕈᑎᒃ. ᑭᓯᐊᓂᓕ 24 ᐃᑲᕐᕋᑦ ᖄᖏᖅᓯᒪᓕᕈᑎᒃ 
ᖃᐅᔨᒪᓕᑕᐃᓐᓇᕈᓐᓇᕐᓇᖅᑐᑦ ᖃᓄᑎᒋ ᐊᒃᑐᖅᑕᐅᓯᒪᓛᕐᒪᖔᑦ 
ᐅᕕᓃᑦ.

ᓯᕿᓐᓂᕐᕕᐅᓗᐊᖅᓯᒪᓂᕐᒧᑦ ᐃᒫᒃ ᖃᐅᔨᓐᓇᕈᓐᓇᖅᑐᖅ:

• ᐊᐅᐊᓪᓕᖅᓯᒪᓗᓂ ᑲᓕᓚᓗᓂᓗ ᐅᕕᓂᒃ ᐊᒃᑐᕌᓐᓂ 
ᐆᓇᕐᓗᓂᓗ.

• ᐃᑲᕐᕋᑦ ᐅᕝᕙᓘᓐᓃᑦ ᐅᓪᓗ ᖃᔅᓯᑦ ᖄᖏᖅᓯᒪᓕᕈᑎᒃ 
ᐃᒪᓕᐊᕈᕐᓂᑕᑦ ᓴᖅᑭᑦᑐᖕᓇᖅᑐᑦ.

• ᐊᒃᑐᖅᑕᐅᓯᒪᕐᔪᐊᕐᓂᖅ, ᓲᕐᓗ ᐆᓇᖅᓯᓯᒪᓂᖅ, ᐃᒃᑮᓕᕐᓂᖅ, 
ᒥᕆᐊᙳᓂᖅ, ᐅᕝᕙᓘᓐᓃᑦ ᐊᐅᐸᓪᓕᖅᓯᒪᓂᖅ.

• ᓯᕿᓐᓂᕐᕕᐅᓯᒪᓂᕐᒥᑦ ᐊᒦᔭᕐᓂᖅ ᐅᓪᓗᐃᑦ ᖃᔅᓯᑲᓪᓚᑦ 
ᖄᖏᖅᓯᒪᓗᕈᑎᒃ ᓯᕿᓐᓂᕕᐅᓚᐅᖅᑳᖅᑎᓪᓗᓂ.



• ᓯᕿᓂᕐᒧᑦ ᐆᑕᕇᒃᑯᒻᒥᒃ ᐅᕕᓂᒃᓯᐅᓯᕐᓗᑎᑦ. ᓯᕿᓂᕐᒧᑦ ᐆᑕᕇᒃᑯᑦ ᓈᓴᐅᑎᖃᕐᓗᓂ  
45-ᒥᒃ ᐊᑐᖅᑕᐅᖁᔭᐅᓯᒪᔪᖅ.

• ᐃᓕᑕᖅᓯᔪᓐᓇᖅᓯᒐᓱᒡᓗᑎᑦ ᖃᓄᖅ ᐅᕕᓂᒃ ᐃᓕᖓᔪᖕᓇᕐᒪᖔᖅ 
ᓯᕿᓐᓂᖅᕕᐅᓯᒪᓗᐊᓕᕐᓂᕈᓂ.

• ᖃᐅᔨᒪᓕᕋᓱᒡᓗᑎᑦ ᖃᓄᖅ ᑲᒪᒋᔪᓐᓇᕐᒪᖔᕐᓃᑦ ᓯᕿᓐᓂᕐᕕᐅᓯᒪᓗᐊᕐᓂᖅ.

• ᑭᓇᑐᐃᓐᓇᖅ ᓯᕿᓐᓂᕐᕕᐅᓯᒪᓗᐊᓕᕐᓂᕈᓂ, 
ᑕᐃᖕᓇ ᓯᕿᓐᓂᕐᓂᕐᒦᒍᓐᓇᐃᖅᑎᑲᐅᑎᒋᓗᒍ.

• ᐅᕕᓂᖕᓂᐊᕐᕕᖕᒧᑦ ᐃᓕᓗᒍ 
ᓂᒡᓚᓱᕐᓚᐅᔭᕐᓗᓂ ᐃᒪᖅ 
ᓂᒡᓕᖕᓇᓗᐊᙱᓪᓗᒍ, ᐅᕝᕙᓘᓐᓃᑦ 
ᓂᒡᓕᖕᓇᖅᑐᓂᒃ ᐃᓪᓕᕆᕝᕕᒋᓗᒍᓘᓐᓃᑦ 
ᖃᔅᓰᖅᑕᕐᓗᒍ ᐅᓪᓗᓕᒫᖅ. ᐅᕕᓂᖅ 
ᓯᕿᓂᕐᒧᑦ ᐆᑕᖅᓯᒪᔪᖅ ᐅᐊᓴᖅᑕᐃᓕᓗᒍ 
ᓴᙱᓗᐊᖅᑐᒧᑦ ᐃᕐᒥᒍᑎᒧᑦ.

• ᓯᕿᓂᖅᓯᐅᑎᓂᒃ ᐃᒑᒃᓯᒪᓗᑎᑦ 
ᓇᓴᖅᓯᒪᓗᑎᓪᓗ. ᐸᐅᕐᒥᒡᓘᓐᓃᑦ ᐃᔨᒃᐱᑦ 
ᐊᑖᓄᑦ ᐃᓪᓕᕈᓗᑎᑦ ᓯᕿᓐᓂᕐᕕᐅᓂᖅ 
ᐃᔨᖕᓄᑦ ᑐᕌᖅᑎᑕᐅᓕᔾᔪᑎᒋᓂᐊᕐᓗᒋᑦ.

ᓯᕿᓂᕐᕕᐅᓯᒪᓂᖅ

ᓯᕿ
ᓂ
ᕐᕕ

ᐅ
ᓯᒪ

ᓂ
ᖅ

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?



ᐅᓗᕆᐊᓇᖅᑐᒦᑦᑕᐃᓕᒋᑦ 
ᖃᓄᐃᙱᑦᑎᐊᕐᓗᑎᓪᓗ 
ᐃᒪᖅ ᓯᑯᓯᒪᙱᑎᓪᓗᒍ    
ᐃᒪᖅ ᓯᑯᓯᒪᙱᑎᓪᓗᒍ ᐊᐅᔭᖅ ᐊᓃᕐᕕᑦᑎᐊᕙᒻᒪᕆᐅᔪᖅ ᑎᒥᒧᑦ ᐱᕚᓪᓕᕈᑎᓂᒃ. 
ᐊᓃᓐᓇᔮᕆᑦ ᓄᓇ ᐃᓅᓐᓇᔮᕈᑎᒋᑦᑎᐊᕈᑎᒃᓴᓂᒃ ᐱᑕᖃᐅᑦᑎᐊᕐᒪᑦ! 

ᐳᐃᒍᖅᑕᐃᓕᒋᑦ ᓯᓚᒥᑦ ᖃᓄᐃᓕᐅᕈᓘᔭᕈᑎᒋᔪᒪᕙᒃᑕᑎᑦ 
ᐅᓗᕆᐊᓇᙱᓂᖅᓴᐅᓕᖅᑎᑦᑐᖕᓇᕋᖕᓂ ᑎᒥᒥᒃ ᖃᓄᐃᙱᑦᑎᐊᖅᑎᑦᑎᒐᓱᒡᓗᑎᑦ 
ᐊᒃᑐᖅᑕᐅᓂᕐᓗᒃᑕᐃᓕᒪᓗᑎᑦ ᐊᕙᑎᖕᓄᑦ. ᒪᑯᐊ ᐃᓱᒪᒃᓴᖅᓯᐅᕈᑎᒋᔪᖕᓇᖅᑕᑎᑦ 
ᐊᐅᔭᖅ ᖁᕕᐊᓇᕐᓂᖅᓴᐅᑎᒐᓱᒋᐊᕐᓗᒍ ᐃᓚᖕᓄᑦ ᐃᓕᖕᓄᓪᓗ ᐅᑭᐅᓄᑦ 
ᐅᓄᖅᑐᓄᑦ ᓯᕗᓂᒃᓴᒥᑦ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᒧᑦ ᐅᓗᕆᐊᓇᖅᑐᒃᓴᓂᒃ ᕿᓂᕐᓂᖅ

ᖃᓄᐃᓕᐅᕈᓐᓇᕐᒪᖔᖅᐲᑦ

 ᐱᖃᑎᖃᕐᓗᑎᑦ ᐊᐅᓪᓛᖃᑦᑕᕐᓗᑎᑦ ᐊᒻᒪᓗ ᑭᓇᒧᒃᑯᐊᖅ 
ᐅᖃᕐᓗᑎᑦ ᓇᒧᙵᕋᓱᖕᒪᖔᖅᐲᑦ ᐊᒻᒪᓗ ᖃᖓᒍ 
ᐅᑎᖅᑐᒃᓴᐅᖕᒪᖔᖅᐲᑦ – ᐅᑎᑲᐅᑎᒋᓂᐊᕋᓗᐊᕈᕕᑦ.

 ᑮᑦᑐᕇᔭᐅᑎᒥᒃ ᐅᕕᓂᒃᓯᐅᑎᒥᒡᓘᓐᓃᑦ 
ᓇᒃᓴᐃᓇᖃᑦᑕᕐᓗᓂ ᐊᐅᓪᓛᖅᓯᒪᑎᓪᓗᑎᑦ.

 ᐅᕕᓃᑦ ᑕᓗᓯᒪᑦᑎᐊᕋᓱᒡᓗᒍ. ᐱᔭᕆᐊᖃᕈᕕᑦ 
ᑭᑦᑐᕆᐊᖅᑕᐃᒌᒃᑯᒻᒥᑦ ᓇᓴᖅᓯᒪᖃᑦᑕᕐᓗᑎᑦ 
ᔮᑲᒥᒡᓘᓐᓃᑦ.

 ᖃᐅᔨᒪᑦᑎᐊᕋᓱᒡᓗᑎᑦ ᐅᖅᑯᐊᒃᓴᒥᒃ ᓴᓇᓂᕐᒥᒃ 
ᑐᐊᕕᕐᓇᖅᑐᖃᓕᕐᓂᕈᓂ.

ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ

ᖃᔭᕆᐊᑦ ᐊᒻᒪᓗ ᕼᐋᓐᑕᑦ  
 ᖃᐅᔨᓴᑦᑎᐊᖏᓐᓇᖃᑦᑕᕐᓗᒍ ᖃᔭᕆᐊᑦ 
ᐅᕝᕙᓘᓐᓃᑦ ᕼᐋᓐᑕᑦ ᐊᐅᓚᑦᑎᐊᕈᓐᓇᕋᓗᐊᕐᒪᖔᖅ 
ᐊᐅᓪᓛᕆᐊᓚᐅᖅᑎᓪᓗᑎᑦ. ᐅᕐᓂᒐᓱᒃᑕᕐᓄᑦ 
ᑎᑭᐅᑎᑦᑎᐊᕈᓐᓇᕈᑎᒃᓴᕐᓂᒃ ᐅᖅᓱᖃᕋᓱᒡᓗᑎᑦ.

 ᖃᓄᑐᐃᓐᓇᖅ ᐅᖄᓚᒍᑎᖃᑦᑎᐊᕋᓱᒡᓗᑎᑦ 
ᐊᑐᐃᓐᓇᐅᑦᑎᐊᕈᓐᓇᖅᑐᒥᒃ, ᓲᕐᓗ 
ᖃᖓᑦᑕᖅᑎᑕᐅᓯᒪᔪᒃᑰᖅᑐᖅ ᐅᖄᓚᐅᑎ ᐅᕝᕙᓘᓐᓃᑦ 
ᐆᕚᓚᔭᕆᐊᓕᒃ. 

 ᖃᔭᕆᐊᒃᓄᑦ: ᐃᑭᐅᔪᓕᒫᓄᑦ ᓈᒻᒪᒋᑦᑎᐊᖅᑕᖏᓐᓂᒃ 
ᐳᑦᑕᓚᔾᔪᑎᓂᒃ ᔮᑲᓂᒡᓘᓐᓃᑦ ᐊᑕᔪᕐᓂᒡᓘᓐᓃᑦ 
ᐱᑕᖃᕋᓱᒡᓗᑎᑦ. ᐸᕈᕈᑎᖃᑦᑎᐊᕐᒪᖔᖅᐲᑦ 
ᖃᐅᔨᒋᐊᕐᓗᑎᑦ. ᖃᐅᔨᒋᐊᖏᓐᓇᖅᐸᒡᓗᒍ ᓯᓚ 
ᐊᒻᒪᓗ ᐃᒫᓂᑦ ᓯᓚ ᖃᓄᐃᓐᓂᐊᕋᓱᒋᔭᐅᖕᒪᖔᑦ 
ᐊᐅᓪᓚᓚᐅᙱᑎᓪᓗᑎᑦ. 

 ᕼᐋᓐᑕᓄᑦ: ᓇᒃᓴᕐᓗᑎᑦ ᐊᒧᓕᐅᒻᒥᒃ, ᑭᓴᕐᒥᒃ ᐊᒻᒪᓗ 
ᐊᒃᖢᓈᕐᒥᒃ ᒪᕐᕆᑳᓪᓛᖕᓂᕈᕕᑦ ᐊᒧᔾᔪᑕᐅᓛᕐᒪᑕ. 
ᓂᐊᖅᑯᐊᕇᒃᑯᓯᖅᓯᒪᐃᓐᓇᖃᑦᑕᕐᓗᑎᑦ.

ᑎᒥᒧᑦ ᐅᓗᕆᐊᓇᖅᑐᒃᓴᓂᒃ ᕿᓂᕐᓂᖅ



ᓯᕿᓐᓂᕐᕕᐅᓯᒪᓂᖅ
 ᓯᕿᓂᕐᒧᑦ ᐆᑦᑕᐃᓕᒪᔾᔪᑎᒥᒃ 
ᐆᕕᓂᒃᓯᐅᓕᖅᓯᒪᖃᑦᑕᕐᓗᑎᑦ ᓄᓇᐃᓐᓇᕐᒦᑎᓪᓗᑎᑦ. 
ᓈᓴᐅᑎᓖᑦ 45-ᓂᒃ ᐊᑐᖁᔭᐅᓯᒪᔪᑦ.

 ᓯᕿᓐᓂᖅᓯᐅᑎᓂᒃ ᐃᒡᒑᖅᓯᒪᖃᑦᑕᕐᓗᑎᑦ ᓇᓴᕐᒥᒡᓗ. 
ᐸᐅᕐᒥᒃ ᐃᔨᒃᐱᑦ ᐊᑖᓄᑦ ᐃᓕᓯᔪᖕᓇᕐᒥᔪᑦ 
ᓯᕿᓐᓂᕐᕕᐅᓂᖅ ᐃᔨᖕᓄᐊᖅᑕᐃᓕᒪᔾᔪᑎᒋᓗᒍ. 

 ᑭᓇᑭᐊᖅ ᓯᕿᓐᓂᕐᕕᐅᓗᐊᖅᓯᒪᓕᕐᓂᕈᓂ, 
ᓯᕿᓐᓂᕐᓂᕐᒦᒍᖕᓇᐃᖅᑎᑲᐅᑎᒋᓗᒍ. ᐅᕕᓂᖕᓂᐊᕐᕕᖕᒧᑦ 
ᐃᓕᓗᒍ ᓂᒡᓕᖕᓈᕐᔪᒃᑐᒧᑦ ᓂᒡᓚᓱᓗᐊᕌᓗᙱᓗᒍ 
ᐃᒪᖅ, ᐅᕝᕙᓘᓐᓃᑦ ᓂᒡᓕᖕᓇᖅᑎᑦᑎᔾᔪᑎᓂᒃ 
ᐅᕝᕙᓘᓐᓃᑦ ᓂᒡᓕᖕᓇᖅᑐᕐᒥᒃ ᑏᕕᓂᕐᒥᒃ ᐃᓕᓯᕝᕕᒋᓗᒍ 
ᐆᑕᐅᓯᒪᔪᖅ ᖃᒡᓰᖅᑕᕐᓗᒍ ᐅᓪᓗᓕᒫᖅ. ᐅᕕᓂᒃ ᐆᓯᒪᔪᖅ 
ᐃᖕᒥᖃᑦᑕᖏᓪᓗ ᓴᙱᓗᐊᖅᑐᒧᑦ ᐅᐊᓴᐅᑎᒧᑦ.

ᑎᒥᐅᑉ ᓂᒡᓚᓱᓗᐊᓕᕐᓂᖓ ᐊᒻᒪᓗ ᐃᐱᓂᖅ
 ᒫᓐᓇᑲᐅᑎᒋ ᑲᒪᒋᔭᖃᕐᓂᖅ ᑎᒥᒃᑯᑦ ᓂᒡᓚᓱᓗᐊᓕᖅᓯᒪᔪᒥᒃ:

• ᐅᖅᑰᓇᕐᓂᖅᓴᒧᑦ ᓅᓪᓗᒍ ᓂᒡᓚᓱᓗᐊᓕᖅᓯᒪᔪᖅ.
• ᕿᐱᒡᓗᒍ ᑭᓱᑐᐃᓐᓇᕐᓂᒃ ᐊᑐᐃᓐᓇᐅᔪᓂᒃ, 

ᓴᐳᒻᒥᑦᑎᐊᖅᑳᕐᓗᒋᑦ ᓂᐊᖁᖓ ᐊᒻᒪᓗ ᓈᖓ ᐊᒻᒪᓗ 
ᓴᕝᕕᖓ. ᓱᑲᙱᑦᑐᒥᒃ ᐅᖅᑰᓕᖅᐸᓪᓕᐊᑎᒐᓱᒡᓗᒍ.

• ᐃᒥᖅᑎᓪᓗᒍ ᐆᓇᕐᔪᒃᑐᕐᒥᒃ, ᐃᒥᐊᓘᙱᑦᑐᕐᒥᒃ.

 ᐃᒫᖅᓯᒪᔪᒥᒃ ᐊᒧᓯᔾᔪᑕᐅᔪᖕᓇᖅᑐᓂᒃ ᓇᒃᓴᕐᓗᑎᑦ, ᓲᕐᓗ 
ᐊᒃᖢᓇᖅ ᐅᕝᕙᓘᓐᓃᑦ ᓂᒃᓯᒃ.

 ᐃᓕᓐᓂᐊᕐᓗᑎᑦ ᐊᓂᖅᑎᕆᙱᑐᕐᒥᒃ 
ᐊᓂᖅᑎᕆᓕᖅᑎᑦᑎᒐᓱᖕᓂᕐᒥᒃ, ᓯᕗᓪᓕᕐᒥᒃ 
ᑲᒪᓱᖅᑳᕐᓂᕐᒥᒃ ᐋᓐᓂᖅᓯᒪᔪᒥᒃ ᐊᒻᒪᓗ ᐃᒫᓂᑦ 
ᐅᓗᕆᐊᓇᙱᑐᕐᒦᔾᔪᑎᒃᓴᓂᒃ, ᐅᕝᕙᓘᓐᓃᑦ 
ᐊᐅᓪᓛᖃᑎᖃᕐᓗᑎᑦ ᑕᒪᒃᑯᓇᙵᑦ ᐃᓕᓐᓂᐊᕇᖅᓯᒪᔪᒥᒃ. 
ᐃᒡᕕᑦ ᐊᒻᒪᓗ ᐱᖃᑎᒋᔭᑎᑦ ᓇᓗᒍᓐᓇᖅᓯᓯᒪᒐᓱᒃᑎᓪᓗᒋᑦ.

 ᓈᒻᒪᑦᑎᐊᖅᑐᓂᒃ ᐃᓚᐅᔪᓕᒫᓄᑦ ᐳᑦᑕᓚᔾᔪᑎᓂᒃ ᔮᑲᓂᒃ 
ᐊᒻᒪᓗ/ᐅᕝᕙᓘᓐᓃᑦ ᐊᑕᔪᓂᒃ ᐊᑐᐃᓐᓇᖃᑦᑎᐊᕐᓗᑎᑦ.   

 

ᐆᒪᔪᑦ
 ᐃᓄᑑᓗᑎᑦ ᐱᓱᓗᖃᑦᑕᖏᓪᓗᑎᑦ ᐆᒪᔪᖃᖅᐸᒃᑐᕐᓂᑦ.

 ᖃᐅᔨᒪᓕᕋᓱᒡᓗᑎᑦ ᓄᓇᒋᔭᕐᓂᑦ ᐆᒪᔪᑦ 
ᐋᓐᓂᐊᕈᑎᒋᕙᒃᑕᖏᓐᓂᒃ, ᐊᒻᒪᓗ ᖃᐅᔨᒪᓗᑎᑦ ᖃᓄᖅ 
ᐋᓐᓂᐊᕐᓂᕆᕙᒃᑕᖏᓐᓂᒃ ᖃᐅᔨᔪᓐᓇᕐᒪᖔᖅᐲᑦ. 

 ᖁᑭᐅᑎᖃᐃᓐᓇᖅᐸᒡᓗᑎᑦ ᑐᖅᑯᖅᓯᒪᑦᑎᐊᕐᓗᒋᑦ, ᑭᓯᐊᓂ 
ᐊᑐᐃᓐᓇᐅᖅᑎᐊᕐᓗᑎᒡᓗ ᑐᐊᕕᕐᓇᖅᑐᖃᓕᕐᓂᕈᓂ. 

 ᐆᒪᔪᓕᕆᔨᒧᑦ ᐅᖃᕐᓗᑎᑦ ᓇᖕᒥᓂᖅ 
ᑲᒪᒋᔭᖃᕈᓐᓇᖏᓐᓂᕈᕕᑦ ᐆᒪᔪᓕᕆᓂᐅᑉ ᒥᒃᓵᓄᑦ. 
ᐅᔾᔨᖅᑐᑦᑎᐊᒻᒪᕆᒐᓱᒡᓗᑎᑦ ᓄᓇᐃᑦ ᒪᒃᑯᖕᓂᖅᓴᑦ 
ᑕᐃᒪᐅᑎᓪᓗᒋᑦ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!   ᐅᓗᕆᐊᓇᖅᑐᒦᑦᑕᐃᓕᒋᑦ ᖃᓄᐃᙱᑦᑎᐊᕐᓗᑎᓪᓗ ᐃᒪᖅ ᓯᑯᓯᒪᙱᑎᓪᓗᒍ  



ᐊᑐᒐᒃᓴᒃᑲᓐᓃᑦ
ᑕᑯᒋᐊᒃᑭᑦ ᐃᑭᐊᖅᑭᔾᔪᑎᑦ ᑐᑭᓯᒋᐊᒃᑲᓐᓂᕈᒪᒍᕕᑦ ᐊᒻᒪᓗ ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᖅᐲᑦ.

• ᑲᓇᑕᒥᑦ ᐆᒪᔪᓕᒫᓂᒃ ᑐᑭᓯᒋᐊᕐᕕᒃᓴᖅ – ᑕᒪᐃᑕ ᐋᓐᓂᐊᓕᕈᑎᖃᖅᑐᑦ ᐱᕈᖅᓯᐊᑦ ᑖᓐᓇ ᑐᑭᓯᒋᐊᕈᑎᒃᓴᖅᑕᓕᒃ ᑲᓇᑕᒥᑦ 
ᐱᕈᖅᓯᐊᓕᒫᕐᓂᒃ ᐋᓐᓂᐊᓕᕈᑕᐅᔪᖕᓇᖅᑐᓂᒃ ᐊᓯᖏᓐᓄᑦ ᑐᕌᕈᑎᖃᖅᖢᓂ ᐊᔾᔨᖃᖅᖢᓂᓗ:  
www.cbif.gc.ca/pls/pp/ppack.list?p_sci=comm&p_type=all&p_x=px

•  ᓄᓇᖃᖅᑳᖅᓯᒪᔪᑦ ᐊᕙᑎᐅᑉ ᒥᒃᓵᓄᑦ ᐊᑐᒐᒃᓴᖏᑦ – ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐃᑯᒻᒪᖁᑎᖃᕐᓂᐅᑉ ᒥᓵᓄᑦ 
ᐊᑐᒐᒃᓴᖅ: www.cier.ca/information-and-resources/publications-and-products.aspx?id=428

•  ᑲᓇᑕᒥᑦ ᐃᕐᕋᔪᓕᕆᔨᕐᔪᐊᒃᑯᑦ – ᐅᓗᕆᐊᓇᖅᑐᒦᑦᑕᐃᓕᒪᓂᖅ ᖃᔭᕆᐊᒃᑯᑦ ᐃᓕᓐᓂᐊᕈᑎ ᑐᑭᓯᒋᐊᕈᑎᒃᓴᑦ ᑲᓇᑕᒥᑦ 
ᖃᔭᕆᐊᖅᑐᕐᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐅᓗᕆᐊᓇᖅᑐᒦᑦᑕᐃᓕᕐᒧᑦ ᐱᖁᔭᓂᒃ  
www.tc.gc.ca/eng/marinesafety/tp-tp511-menu-487.htm

•  ᐃᓄᓕᕆᔨᑐᖃᒃᑯᑦ – ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑐᑭᓯᒋᐊᕈᑎᒃᓴᖅ ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐊᒃᑐᐃᕙᓪᓕᐊᓯᒪᖕᒪᖔᑦ ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ ᐊᒻᒪᓗ ᖃᓄᐃᓕᐅᕈᑕᐅᔪᖕᓇᕐᒪᖔᑦ:  
www.aadnc-aandc.gc.ca/eng/1100100034249/1100100034253

•  ᑲᓇᑕᒥᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑭᒡᒐᖅᑐᕐᕕᒃ – ᑭᑦᑐᕆᐊᒃᑯᑦ ᐋᓐᓂᐊᕐᓂᖅ West Nile Virus 
- ᓇᖕᒥᓂᖅ ᓴᐳᒻᒥᒋᑦ! ᑐᑭᓯᒋᐊᖁᑎᒃᓴᑦ ᑖᔅᓱᒪ ᐋᓐᓂᐊᕐᓂᐅᑉ ᒥᒃᓵᓄᑦ, ᖃᐅᔨᓐᓇᕈᑎᖏᑦ ᐊᒻᒪᓗ ᖃᓄᖅ ᓇᖕᒥᓂᖅ 
ᓴᐳᒻᒥᔪᖕᓇᕐᒪᖔᖅᐲᑦ: www.phac-aspc.gc.ca/wn-no/index-eng.php

•  ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥᑦ – ᑎᒥᒃᑯᑦ ᖃᓄᐃᙱᓂᕆᔭᑦ ᐊᖏᕐᕋᕆᔭᕐᓂᑦ, ᖃᓄᐃᓕᐅᕈᓐᓇᖕᒪᖔᖅᐲᑦ! 
ᐃᓄᖕᓄᑦ ᐊᕕᑎᒥᒃ ᑎᒥᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᒪᓕᒍᑎ: www.healthycanadians.gc.ca/environment

•  ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥᑦ – ᓯᖏᖅᓯᓂᕋᖅᑕᐅᔪᖅ ᑐᑭᓯᒋᐊᕈᑎᒃᓴᑦ ᑖᔅᓱᒥᖓᑦ ᐋᓐᓂᐊᕐᓂᕐᒥᒃ, 
ᖃᐅᔨᓐᓇᕈᑎᖏᑦ, ᒪᒥᓴᕈᑎᖏᑦ, ᐊᒻᒪᓗ ᖃᓄᖅ ᓇᖕᒥᓂᖅ ᓴᐳᒻᒥᔪᖕᓇᕐᒪᖔᖅᐲᑦ:  
http://www.phac-aspc.gc.ca/tmp-pmv/info/rage-eng.php



ᑐᑭᓯᒋᐊᒃᑲᓐᓂᕈᒪᒍᕕᑦ ᐊᕙᑎᒥᒃ ᑎᒥᒃᑯᑦ ᖃᓄᐃᙱᓂᐅᑉ ᒥᒃᓵᓄᑦ 
ᐊᒻᒪᓗ ᖃᓄᖅ ᐊᓯᔾᔩᒍᓐᓇᕐᒪᖔᖅᐲᑦ ᖃᓄᐃᓕᐅᖃᑦᑕᖅᑕᕐᓂᒃ 
ᐃᒪᖅ ᓯᑯᓯᒪᙱᑎᓪᓗᒍ, ᖃᐅᔨᒋᐊᕐᕕᒋᓗᒍ ᓄᓇᓕᒋᔭᕐᓂᑦ 
ᐋᓐᓂᐊᕐᕕᒃ ᐅᕝᕙᓘᓐᓃᑦ ᐅᕗᙵᕐᓗᑎᑦ    
www.healthycanadians.gc.ca/environment

ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ ᐃᓕᑕᖅᓯᔪᒪᔪᑦ ᐃᑲᔪᖅᓯᒪᒻᒪᑕ ᐃᓚᐅᓯᒪᒻᒪᑕᓗ 
ᐋᖅᑭᒃᓱᐃᑎᓪᓗᑕ ᑖᔅᓱᒥᙵᑦ ᐊᑐᒐᒃᓴᖅᒥᒃ ᒪᑯᐊ ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᕕᐊᓗᐃᑦ 
ᓄᓇᖓᓐᓂᑦ ᑎᒥᖁᑎᖓᑦ, ᓄᓇᕗᑦ ᑐᙵᕕᒃ ᐊᒻᒪᓗ ᓄᓇᑦᓯᐊᕗᑦ ᒐᕙᒪᖓᑦ.

